
MINUTI

Il-Minuti tal-Laqgħa Nru 29 li saret fl-4 ta’ Settembru, 2024 ġew konfermati.

KORRISPONDENZA

IĊ-CHAIRPERSON (Onor. Katya De Giovanni): Nixtieq ninforma lill-Kumitat li rċevejna email mingħand Dr Victoria Rausi u email mingħand l-Assistent Kummissarju Louise Calleja b’risposti għal xi mistoqsijiet li għamel dan il-Kumitat. Dawn se npoġġihom fuq il-Mejda tal-Kumitat ħalli jittieħdu inkonsiderazzjoni waqt it-tħejjija tar-rapport li se nkunu qegħdin nagħmlu. 

MINUTA TA’ SILENZJU

IĊ-CHAIRPERSON: F’dawn l-aħħar ġranet smajna bil-mewt traġika tal-eks Membru Parlamentari Karl Gouder, u għaldaqstant nitlobkom sabiex nagħmlu minuta silenzju bħala turija ta’ rispett. 

DISKUSSJONI DWAR IL-VJOLENZA DOMESTIKA, IS-SITWAZZJONI PREŻENTI U X’TITJIB JISTA’ IKOMPLI JKUN HEMM SABIEX IKUNU EVITATI OMIĊIDJI U AKTAR REATI FIL-KONFRONT TAN-NISA - KONTINWAZZJONI

IĊ-CHAIRPERSON: Issa ngħaddu sabiex inkomplu d-diskussjoni dwar il-vjolenza domestika, is-sitwazzjoni preżenti u x’titjib jista’ jsir sabiex ikunu evitati omiċidji u aktar reati fil-konfront tan-nisa. L-ewwel mistiedna tal-lum huma r-rappreżentanti ta’ Dar Merħba Bik u għalhekk insejjaħ lis-Sinjura Frida Mangion, Head of Services, lis-Sinjura Marie Vassallo Gatt, Operations Leader, lil Sister Doris Saliba kif ukoll lis-Sinjura Anthea Bonavia sabiex, jekk jogħġobhom, jersqu madwar il-mejda. Nitlobkom tkunu koinċiżi kemm jista’ ikun peress li għandna sitt mistednin u madwar tliet sigħat allokati. Grazzi ħafna. 
	
IS-SINJURA FRIDA MANGION (Head of Services, Dar Merħba Bik): Sinjura President, nirringrazzjak ta’ din l-istedina. Se nkunu qegħdin nibdew billi mmorru ftit lura fl-istorja ta’ Merħba Bik Foundation ħalli tifhmu kif oriġina s-servizz u kif wasalna safejn qegħdin illum. 
SISTER DORIS SALIBA (Dar Merħba Bik): Jiena soru tal-Bon Pastur. Il-Fundatriċi tagħna hija Santa Marija Ewfrasja Pelletier, Franċiża li twieldet fl-1796 u mietet fl-1835, u li għaliha l-persuna kienet il-qofol ta’ dak kollu li kienet tagħmel. Għaliha persuna waħda tiswa iżjed mid-dinja kollha. Bħala sorijiet tal-Bon Pastur ilna Malta mill-1858. Fil-bidu s-sorijiet bdew bi skola f’Ħal-Lija għax dak kien il-bżonn li kienu qed jaraw dak iż-żmien, imma meta ġew is-sorijiet tal-Qalb ta’ Ġesu, li kellhom fiċ-ċentru tagħhom l-edukazzjoni, u l-missjoni tagħna kienet iżjed speċifika fuq in-nisa u t-tfal, ħassejna l-bżonn li we pass on this teaching lilhom u bdejna nikkonċentraw fuq it-tfal, in-nisa u t-tfajliet li huma f’diffikultà. 

Sadanittant imxew għal Ħal Balzan għax ingħataw biċċa art fejn inbena l-kunvent u ċ-chapel. Qabel fil-kunvent kellna tfal, xebbiet u nisa, u dak iż-żmien ma kinux joħorġu, u lanqas aħna, imma ż-żmien jinbidel u fl-1977 inħolqot sezzjoni fil-kunvent li fiha kienu jinżammu n-nisa, vittmi tal-vjolenza domestika, u kien hemm soru li kienet tieħu ħsiebhom. Kellna farmhouse fil-ġnien li ma kenitx qed tintuża u nħass il-bżonn mis-social workers li kienu magħna li jinħoloq ċentru għall-homeless people, u din id-dar inbidlet bħala shelter for homeless women. 

Wara xi ftit snin bdew jaraw li ħafna qegħdin ikunu vittmi tal-vjolenza domestika u bdejna nikkonċentraw fuqhom biss u mhux fuq il-homeless people kollha. Dan kien fl-1980 meta s-sorijiet bdew jaħdmu fuq dan il-proġett flimkien ma’ voluntieri u mas-social workers li kienu jirreferu lil dawn in-nisa għandna. Ġieli ġew waħedhom ukoll. U mhux talli dejjem kien ikun full imma talli kien ikun over and above għax kultant lanqas kien ikun hemm spazju u kienu jpoġġuhom fil-kuriduri kif ukoll fiċ-chapel! Dak iż-żmien konna nistgħu nagħmluha imma llum ma nistgħux nagħmlu hekk. Konna naraw il-bżonn immedjat, jiġifieri l-emerġenzi għax kollha hekk kienu jkunu. 

Fl-1980 saret fondazzjoni u bdew deħlin aktar lajċi, jiġifieri dawk kollha li mhumiex sorijiet u patrijiet. Kien hemm aktar sekulari lajċi milli sorijiet jaħdmu imma s-sorijiet baqgħu fil-bord tal-fondazzjoni, u flimkien naraw il-bżonnijiet u jinħadmu l-pjanijiet li hemm fid-dar. Fl-2019 beda jinħass il-bżonn ta’ shelter għal dawk li spiċċalhom iż-żmien tagħhom f’Dar Merħba Bik imma li għadhom ma jistgħux imorru lura d-dar. Allura nħolqot din id-dar li kienet diġà għandna, dak iż-żmien kienet id-dar tal-Kappillan tas-sorijiet, kif konna ngħidulu aħna għax kien iqaddes għandna. Meta miet dan il-Kappillan ħalla d-dar lilna. U għalhekk bdejna noffru diversi servizzi fiha li nbidlu skont iż-żmenijiet għall-unwed mothers u wara nfetħet bħala second stage shelter ta’ Dar Merbħa Bik. 

Kif forsi tafu Santa Bakhita kienet skjava li ttieħdet mill-familja tagħha u batiet ħafna, imma sabet għajnuna kemm mis-sorijiet kif ukoll mil-lajċi Taljani, li xtrawha u għenuha fil-ħajja tagħha. Meta ħadet lura d-dinjità tagħha riedet tingħaqad ma’ xi kongregazzjoni. Aħna ħadna l-isem tagħha minħabba li jiġu għandna wkoll vittmi tal-prostituzzjoni. Din hija l-emblema tagħna li hija żewġt iqlub f’xulxin “drawn by love, passionate for justice.”. Kull sitt snin ikollna general assembly internazzjonali fejn niltaqgħu flimkien, nagħmlu valutazzjoni ta’ dak kollu li ġara fil-pajjiżi kollha, u mbagħad nagħmlu pjan ta’ ħidma u naraw kif qegħdin nimxu fil-kongregazzjoni. Din it-tema kienet li aħna miġbudin mill-imħabba t’Alla, u allura minħabba f’hekk ningħataw passjoni anke għall-ġustizzja, ġustizzja u kompassjoni. Compassion, mercy and justice go together. 

IS-SINJURA FRIDA MANGION: Se nispjega ftit is-servizzi li attwalment noffru imma qabel xejn se nagħmel parentesi. Jien ingħaqadt mal-fondazzjoni ftit xhur ilu u allura nispera li nagħmel ġustizzja b’dak li se nkun qiegħda nispjega. Se nibda b’Dar Merħba Bik. Kif għadha kif spjegat Sister Doris, Dar Merħba Bik bdiet fl-1980 bħala first stage domestic violence shelter. Xi nfissru biha din? Infissru li meta jkun hemm sitwazzjoni ta’ vjolenza domestika u l-professjonisti involuti jaraw li hemm riskju imminenti, il-familja jew il-mara, jiddependi, tiġi offruta li tidħol f’shelter ta’ emerġenza. M’aħniex waħedna, jiġifieri jeżistu żewġ emergency shelters oħra f’Malta; wieħed minnhom huwa tal-Aġenzija Appoġġ. 

F’Dar Merħba Bik għandna 14-il flatlet, fejn bażikament għandek kamra mdaqqsa fejn il-familja jkollha kamra tas-sodda, kamra tal-banju u kitchenette żgħira. Naħseb waħda mill-aktar affarijiet li japprezzaw in-nisa li jiġu għandna hija l-opportunità li jkollhom il-privatezza għax dan l-ispazju huwa tagħhom u ma jaqsmuh ma’ ħadd aktar. Naħseb dik hija xi ħaġa li l-fondazzjoni dejjem saħqet fuqha u naraw li hija ta’ ġid għall-familji li nagħtuhom servizz. Ma ninsewx li l-familji qed jitilqu mill-ambjent tagħhom, u allura filli qed jgħixu fid-dar u filli qed isibu ruħhom ġo dan ix-shelter. L-idea waħedha tħalli sens ta’ biżà, ansjetá u inċertezzi fil-familji li jiġu għandna. 

Ħafna mix-xogħol li jsir fil-bidu, meta l-familja tasal għandna, hu li nserrħu ras il-mara peress li din ikollha ħafna dubji u ħsebijiet li setgħet għamlet deċiżjoni ħażina. U dawn jiġru fuq bażi ta’ kuljum. Riċentement kellna mara li kienet għadha tasal għandna, il-vjolenza kienet kbira fuqha, u f’ħin minnhom talbet li titkellem ma’ xi ħadd u kif mort inkellimha qaltli li fl-opinjoni tagħha għamlet għażla ħażina għax dak mhux l-ambjent fejn xtaqet trabbi lit-tifel tagħha! Nifhimha għax kulħadd jixtieq jibqa’ f’daru imma mill-banda l-oħra, bi ftit kliem sempliċi, irriflettiet u rrealizzat li meta wieħed jitfa’ fuq il-miżien l-ambjent u s-sigurtà tal-persuna, is-sigurtà għandha tirbaħ. U sal-lum għadha magħna u kuljum ngħidu għaddiet ġurnata oħra. Naħseb il-bidu jkun l-aktar deċiżiv għax il-persuna, kif tidħol għandna, tirrealizza li ħadet l-ikbar deċiżjoni li kienet ilha ħafna taħseb dwarha, imma ġie mument f’ħajjitha li ġiegħelha tieħu dik id-deċiżjoni kbira. 

Meta jaslu għandna ħafna drabi n-nisa jiġu b’ta’ fuqhom senduqhom, u allura bħala NGO rridu nkunu ppreparati minn kollox. Bħalissa qegħdin nagħmlu sensiela ta’ training organizzat minn entitajiet differenti biex isiru jafu aktar dwar is-servizz tagħna. U qegħdin nirrepetu li l-mara trid isserraħ rasha li jekk ma rnexxilhiex tipprepara l-affarijiet li għandha bżonn iġġib magħha għal uliedha, aħna se jkollna minn kollox. Jiġifieri jkollna minn nappies sa ħalib tat-trabi, minn playpen sa walker. Dak kollu li wieħed jista’ jimmaġina l-fondazzjoni tipprovdih, u tista’ tipprovdih grazzi għad-donazzjonijiet kontinwi li jidħlu. Li kieku kellna nixtru dan kollu l-NGO ma tkampax! Allura meta qed ngħidu riskju imminenti, Dar Merħba Bik, bil-features kollha li għandha tipprovdi aktar sigurtà għan-nisa u l-familji li jiġu għandna. Iktar ‘il quddiem inkunu qed nurukom ukoll xi ritratti.

Jekk nimxu lejn is-second stage shelter għandna lil Dar Santa Bakhita, li nfetħet riċentement, u fejn hemmhekk nospitaw tliet familji. L-idea hi, kif qalet tant tajjeb Sister Doris, li meta jkunu għaddew mill-fażi inizjali, minn Dar Merħba Bik, fejn hemm riskju imminenti, ovvjament isir ħafna xogħol, ħafna drabi mis-social worker tagħna Anthea, sabiex tillinkja l-familja mas-servizzi kollha li hemm bżonn, l-iktar importanti dak legali għax ħafna min-nisa jaslu għandna mitlufin u ma jafux minn fejn se jaqbdu jibdew. Ovvjament hemm diversi servizzi li jgħinu lill-mara mill-aspett legali. Apparti minn hekk naħdmu mill-qrib mas-social workers tad-Domestic Violence Unit, jiġifieri jkun hemm ħafna diskussjonijiet, isir care plan, u s-social workers jiġu għandna u niddjalogaw b’mod kontinwu għax fl-aħħar mill-aħħar il-mara mhijiex għal dejjem għandna. Jiġifieri kif titlaq minn għandna importanti li l-mara jkollha professjonist diġà involut li se jibqa’ isegwi l-każ tagħha in the long term. 

L-idea ta’ Dar Santa Bakhita hi li niffokaw aktar fuq long term skills u reintegration. Jiġifieri l-programm huwa kemxejn differenti. Jistgħu jagħmlu sa sena għandna u hemm sistema fejn huma qegħdin jitħarrġu biex għada pitgħada jkunu barra fis-soċjetà, u allura jippreparaw l-ikel għalihom stess u mhux bħas-sistema ta’ Dar Merħba Bik. Jagħmlu wkoll programm ta’ tfaddil biex ikollhom xi ħaġa taħt rashom għal meta joħorġu barra. Apparti minn hekk, naraw li meta jiġu trasferiti minn Dar Merħba Bik għal Dar Santa Bakhita jħossu ċerta sens ta’ ferħ għax għalihom għamlu progress. Iħossu li dak huwa pass eqreb lejn in-normalità. 

Ix-shelter għandu 24/7 assistenza ta’ social care workers. Ovvjament kull tip ta’ abbuż jista’ ikun fiżiku, emozzjonali, psikoloġiku, finanzjarju u sesswali. U ħafna drabi naraw taħlita ta’ aspetti varji. Niffokaw ħafna fuq li noħolqu a safe home away from home. Dak huwa l-kunċett tagħna. Ħafna min-nisa li jidħlu għandna jħossu sens ta’ paċi. Ma nafx kif nista’ nispjegaha imma dan huwa kumment li nirċievu regolarment. Jiena nħossni kburija li llum il-ġurnata nagħmel parti minn dan it-team, li indipendentement mir-reliġjon u mill-kultura nagħtu servizz lil kulħadd. Ma ninsewx ir-realtà soċjali fejn qed naraw l-istatistiċi, u jekk wieħed jagħmel eżerċizzju jinnota li kemm-il darba qed insibu ruħna nagħtu servizz lil kulturi differenti, u jkun hemm drabi fejn il-barranin ikunu aktar mill-Maltin, jew inkella jkunu nofs bin-nofs. Naħseb l-umanità tas-servizz u tal-prinċipji ta’ dan is-servizz jagħtu kenn lil kull tip ta’ sitwazzjoni li niltaqgħu magħha. 

Fl-2019 Dar Santa Bakhita ntużat bħala akkomodazzjoni għall-COVID-19 lockdown. Waħda mill-affarijiet li servizz jaħdem fuqha hi li n-nisa ma jkollhomx raġuni għalfejn imorru lura mal-perpetrator minħabba nuqqas ta’ akkomodazzjoni. Allura naħseb li din id-dar qed toffri dik l-opportunità għaliex nafu li l-kirjiet huma li huma u sfortunatament in-nisa li naraw qed ikun diffiċli ħafna għalihom biex jaffordjaw il-kirjiet tal-lum. Hemmhekk għandkom eżempju ta’ kif ikunu l-kmamar. Ovvjament naddattaw għall-esiġenzi li jinħolqu għax mod għandek familja b’żewġt itfal u mod għandek familja b’sitt itfal. Il-kmamar huma mdaqqsin u naraw kif nagħmlu biex ikollhom l-ispazju addattat. 

Għandna wkoll il-wi-fi li huwa importanti għaliex in-nisa jitolbuh, mhux biss għal min qed jagħmel xi xogħol minn ġewwa d-dar, imma anke biex iżommu kuntatt mad-dinja ta’ barra. Rigward pets naf li ssemmew fl-aħħar laqgħa. Ovvjament meta naraw familja rridu naraw il-pets tagħhom ukoll. U tajjeb li wieħed jgħid li jkollna ħafna diskussjonijiet. Il-pet ħafna drabi jkun sens ta’ faraġ għal dawn il-familji li jkunu għaddejjin mill-abbuż, u allura ma nistgħux inħalluhom barra. Mill-banda l-oħra jekk għandek kelb kbir trid tara kif se tagħmel pjan għalih. Hija realtà li ħafna mill-familji, meta jitilqu mid-dar ikollhom il-pet magħhom u aħna rridu naħsbu wkoll fuq kif se nakkomodaw il-pet tagħhom. 

Ir-residenti nisa 18+ li jgħaddu minn vjolenza domestika. Aħna nagħtu servizz lill-adulti. Ovvjament jekk ikun hemm it-tfal jakkumpanjaw lill-adult, nagħtu servizz lilhom ukoll. Il-possibbiltà li jgħixu indipendenti. Għaliex niktbuha din? Jekk għandna anzjana li għandha bżonn 24/7 individual care aħna m’għandniex ir-riżorsi meħtieġa biex nipprovdu tali servizz. Issa mhux qed ngħidu li mhijiex għaddejja minn vjolenza domestika imma jekk tkun dipendenti kompletament m’għandniex ir-riżorsi biex nagħtu s-servizz. L-istess jekk ikun hemm drug or alcohol dependency problem. Jiġifieri jekk l-ikbar issue hija d-dipendenza, aħna m’aħniex attrezzati sabiex nagħtu dak is-servizz u semmejnieha għaliex minn dak li qed naraw possibbilment hemm bżonn li jinstab servizz addattat għal dawn il-vittmi għax ma jkunx ta’ ġid li jkunu flimkien man-nisa l-oħra li jkollna fix-shelter. Min-naħa l-oħra ma nistgħux ninsewhom għax ir-referrals hemmhekk qegħdin. 

Dawn li qed taraw huma s-safety features li noperaw. Il-fatt li għandna l-lussu ta’ dawn il-ġonna huwa ta’ plus għas-servizz għax jekk mara għandha perjodu fejn ma tistax toħroġ barra mix-shelter taf li tista’ toħroġ fil-ġonna u għallinqas tgawdi ftit l-arja ta’ barra. Din għalina hija xi ħaġa ovvja imma għal dawn in-nisa li qed jgħixu dawn ir-realtajiet ma tkunx ovvja. Ikollna tfal li għal perjodu ma jistgħux imorru skola u dik ukoll toħloq dinamika oħra. Għandna s-CCTV cameras installati li nimmonitorjawhom mill-uffiċini tagħna. Prekawzjonijiet oħra li nieħdu hu li nirrekordjaw kif ħarġu u kif daħlu. Jekk naraw li l-ħin li tawna għadda u ma ġewx lura nibdew bit-telefonati, nibdew nibagħtu l-messaġġi u niddiskutu mal-on call biex naraw x’hemm bżonn isir. 

Għandna wkoll il-lay-by li fiha double garage doors. Aħna għandna l-faċilità li l-persuna tista’ tidħol bil-karozza tagħha ġewwa. Ovvjament inkunu rridu naraw il-logbook. Issa hawnhekk bdejna wkoll niddiskutu ċerti affarijiet għax ġieli l-logbook ma jġibuhx magħhom u nista’ nifhem u napprezza li f’dik is-sitwazzjoni l-inqas ħsieb li jkollok hu li ġġib ċerti dokumenti miegħek. Però fl-istess ħin jekk il-karozza tkun fuq il-perpetrator trid toqgħod b’seba’ għajnejn x’se tagħmel għax dik toħloqlok konsegwenza. Kellna sitwazzjonijiet oħra ta’ nisa li rnexxielhom isibu impjieg u għandhom il-vettura tal-kumpanija li jaħdmu magħha. Again, inpoġġu bilqiegħda u niddiskutu x’inhi l-aħjar triq f’dawn is-sitwazzjonijiet ukoll. Kultant mhijiex straight forward id-deċiżjoni. 

Il-faċilità tad-double garage hija li jinfetaħ l-ewwel wieħed, tidħol bil-karozza, jingħalaq u mbagħad jinfetaħ it-tieni wieħed. Ir-raġuni hi li mill-cameras inkunu qed naraw jekk segwihomx xi ħadd jew inkella jekk daħalx xi ħadd magħhom. Naħseb li dawn huma features importanti fix-shelter tagħna. Għamilna ftit statistika u sibna li fl-2023 kien hemm 62 admissions ta’ nisa u 70 tfal. Fis-second stage shelter kellna tmienja, jiġifieri qed ngħidu tmien familji. Kellna tnejn li marru f’shelters oħra u 25 li marru jgħixu b’mod indipendenti. Kellna 27 li marru lura mal-perpetrator. 

Tajjeb ngħid ukoll li numru ta’ nisa jkunu diġà aċċettaw is-servizz, jerġgħu jmorru mal-perpetrator u wara ftit nerġgħu narawhom fis-servizzi tagħna. Ovvjament ir-raġunijiet ikunu varji. Issa Anthea se tkun qiegħda tidħol fihom u se tgħidilna għaliex mara tmur lura fl-ambjent abbużiv. Mhux se ngħid ma jkunx hemm għażla, imma kultant iċ-ċirkostanzi tant ikunu tqal li anke aħna minn barra ngħidu li mhux faċli li tibqa’ soda meta tibda tara l-kurrent ġej kollu kontrik! Mill-bidu tal-2024 sal-lum għandna 12-il familja li huma current residents, sitta marru f’second stage shelter, kemm tagħna kif ukoll ta’ oħrajn, 16 li marru f’independent living u 10 back with the perpetrator.  

Mill-2019 ħadna timeline tal-2024. Fl-2019 kellna 74 admissions ta’ adulti u 67 tfal. Fl-2020 ovvjament kien hemm il-pandemija u dik bla dubju affettwat. Fl-2021 reġgħu għolew in-numri u fl-2022 naqsu ftit. Fl-2023 erġajna bdejna naraw in-numri telgħin. Issa llum fejn qegħdin? Se nidħlu ftit fuq id-diffikultajiet u l-limitazzjonijiet li jiffaċċjaw il-vittmi ta’ vjolenza domestika u ħadna wkoll dak li kellhom xi jgħidu, kliem li nisimgħu ripetutament; Għajjejt bis-sistema u nirrapporta. Issa nħalli f’idejn is-Sinjura Anthea Bonavia.

IS-SINJURA ANTHEA BONAVIA (Social worker f’Dar Merħba Bik): L-ewwel nett nixtieq ngħidilkom grazzi tal-istedina u talli qegħdin tagħtuna l-ħin sabiex inressqu l-ħsebijiet tagħna. Bażikament hawnhekk se nkun qiegħda nolqot daqsxejn punti li sfortunatament inkun qiegħda nisma’ fil-ġurnata tax-xogħol tiegħi ta’ kuljum. Sfortunatament seduta tal-Qorti qiegħda tieħu wisq fit-tul biex jinstema’ il-każ. Sfortunatament minħabba li qed idumu biex jinstemgħu l-każijiet, qisu l-aggressuri jibqgħu għaddejjin b’ħajjithom mingħajr l-ebda riperkussjonijiet. Xi ħaġa oħra li kemm-il darba semmejt anke f’konferenzi oħra hija l-bżonn li jkun hemm aktar infurzar meta jkun hemm ksur ta’ protection orders, ksur ta’ treatment orders jew inkella meta ma jżommux daqshekk mal-ordni li jkun ingħatalhom. 

Xi ħaġa li rrid insemmi wkoll hija li sfortunatament ikollna ċirkostanzi fejn it-tfal ma jkunux jistgħu jattendu l-iskola. Waħda mill-issues li niltaqgħu magħha hi li minħabba li l-kura u l-kustodja tkun konġunta, l-omm ikollha l-biżà li jekk tibgħat it-tfal l-iskola, l-aggressur jista’ imur x’ħin irid u jiġborhom hu t-tfal. U anke f’dawn iċ-ċirkostanzi sfortunatament insibu ftit dewmien mill-Qorti sabiex tittieħed deċiżjoni, li ovvjament tkun qed titfa’ lir-residenta tagħna f’aktar żmien diffiċli. Apparti minn hekk, il-fatt li kien qed idum daqsxejn biex jinstema’ l-każ, u sa ftit żmien ilu ma kinux qed jinħarġu temporary protection orders min-naħa tal-Qorti, ir-residenta kienet qiegħda tiġi sheltered mingħajr ebda tip ta’ protezzjoni. U allura jekk l-aggressur javviċinaha jew jiffastidjaha, din ma kenitx se tkun protetta bl-ebda mod. U l-unika soluzzjoni hi li tibqa’ tagħmel rapport fuq ieħor mingħajr ma tittieħed azzjoni imminenti. Però hawnhekk hawn l-Ispettura Gafà li nirringrazzjaha minn qalbi tax-xogħol li sar, u li riċentement it-temporary protection orders qegħdin joħorġu.  

Punt ieħor li xtaqt insemmi huwa li kultant meta jittieħdu deċiżjonijiet ma tiġix ikkonsidrata r-realtà tal-vittma fis-sitwazzjoni. Sfortunatament, minkejja li jkun hemm protection order, xorta jkun hemm mod kif l-aggressur isib loopholes fil-liġi. Biex nagħtikom eżempju konkret għandi każ partikolari fejn l-aggressur qed imur lejn id-dar matrimonjali minkejja li hemm protection order fuq il-klijenta. L-issue hi li m’hemmx garanzija fuq id-dar meta suppost li l-klijenta qiegħda tirrisjedi ġo dik id-dar! U allura azzjoni fuq hekk mhux qiegħda tittieħed. 

Xi ħaġa oħra li nixtieq insemmi huwa l-fatt li tiġri spiss li kemm in-nisa kif ukoll it-tfal ġieli jiġu mitlubin biex jixhdu. Huma jkunu ppreparati u teħdilhom ħafna enerġija u jkollhom ħafna ansjetá. Imbagħad jiġu biex jixhdu u l-każ jiġi diferit. Imbagħad dik l-ansjetá terġa’ tibda timtela biha mill-ġdid! Xi ħaġa oħra li rrid insemmi u li sfortunatament ġratli f’każ li qed naħdem magħha bħalissa, fejn minkejja li l-ordni kienet li jkun hemm psychological assessment mal-aggressur, u l-vittma tidħol biss għas-sessions biex tagħti l-feedback lill-professjonista, il-klijenta xorta ġiet mitluba mill-Qorti sabiex tħallas nofs il-payment tas-psychologist! U nofs il-payment jammonta għal aktar minn €1000! Issa hawnhekk qed nitkellmu fuq klijenta li tiddependi mill-benefiċċji soċjali, jiġifieri għalhekk qed ngħid li xi kultant ma tiġix ikkonsidrata s-sitwazzjoni tal-vittma. Kif semmejt diġà fuq it-temporary protection orders kien hemm progress kbir.

Xi ħaġa oħra li niltaqa’ magħha, speċjalment f’dawn iż-żmenijiet, hija li meta familja titlaq mill-ambjent tad-dar tkun qiegħda tesperjenza ħafna telfiet, u ovvjament dik tista’ tiżviluppa fi trawma. Min-naħa tagħna nippruvaw biex kemm jista’ jkun innaqqsu dawn it-telfiet, speċjalment fejn jidħlu minuri, u nippruvaw li kemm jista’ jkun l-iskola ma nbiddluhiex ħalli nħallulhom l-istess social group u nħallulhom l-istess ambjent u l-istess ħbieb. Ġieli għamilt rapporti, ġieli ddiskutejt ma’ tal-iskola u konna qed insibu intopp biex jingħatalna out of area special transportation. Ir-raġuni li ningħataw li dan ikun diġà ingħata dan is-servizz matul is-sena skolastika ta’ qabel u allura ma jistax jingħata fis-sena skolastika li jmiss ax dak jiġi an extra payment on the Government. U allura jibqgħu jsostnu li rridu nbiddlu l-iskola tal-ulied, u sfortunatament ġieli kellna sitwazzjonijiet fejn l-ommijiet tant ma jkunux iridu jbiddlu l-iskola tat-tfal tagħhom li jiddeċiedu li jmorru lura mal-aggressur for the simple reason li l-aggressur ikun jgħix fl-istess lokalità tal-iskola!   

Bażikament parti mix-xogħol tagħna hu li noffru shelter u li noffru saqaf lin-nisa, però ovvjament għandna problema kbira ta’ x’jiġri wara li jitilqu mix-shelter tagħna. Minkejja li għamilt diversi applikazzjonijiet għall-Housing u minkejja li għamilt diversi rapporti jien personali għall-Housing, sfortunatament xorta ma hemm l-ebda skema li tindirizza lill-vittmi tal-vjolenza domestika. M’hawn l-ebda skema partikolari għalihom u kważi kważi nista’ ngħid li qed jitqiesu bħall-bqija tal-applikanti, li ma nħossx li huwa ġust. Issa ilni sentejn naħdem Dar Merħba Bik u sfortunatament għadha qatt ma ġiet klijenta tgħidli li ngħatat post tal-Housing.  

Dik hija weġa’ ta’ qalb li taf li dawn in-nies se jitilqu u m’għandhomx fejn imorru. Min-naħa l-oħra nħoss li l-kwestjoni tal-vjolenza domestika fuq il-gżira tagħna qed tiżdied minflok tonqos, u sfortunatament m’hawnx biżżejjed shelters biex ilaħħqu mad-domanda! Kellna ċirkostanzi fejn tħoss weġa’ ta’ qalb meta jkollok telefonata u ma tkunx tista’ taċċetta lill-klijenta għax ma jkollokx post fix-shelter. Fejn hu possibbli dejjem nippruvaw naħdmu ma’ servizzi oħra. Pereżempju, is-Sinjura Mangion semmiet ix-shelter tal-Aġenzija Appoġġ. Jekk ma jkollniex spazju nippruvaw nirranġaw max-shelter l-ieħor biex jekk ikun hemm bżonn naraw kif jista’ jkun li din il-klijenta jkollha fejn toqgħod.   

Apparti minn hekk hawn gap fis-sistema minħabba l-fatt li m’hawnx akkomodazzjonijiet li jaħdmu ma’ vittmi bi bżonnijiet oħra, speċjalment dawk li huma dipendenti fuq ħaddieħor, dawk li għandhom chronic illnesses u dawk li huma dipendenti fuq id-droga.  Xi ħaġa li xtaqt insemmi hu li għax persuna jkollha passat ta’ użu ta’ droga ma jfissirx li aħna mhux se naċċettawha. Aħna naċċettawha xorta. L-importanti li ma tkunx qed tagħmel użu mid-droga dak il-ħin. Però xorta nibqgħu nissapportjaw biex kemm jista’ jkun il-persuna tibqa’ clean.

“I felt humiliated.” Dan l-episodju għadni niftakru ċar. Kienet ġiet klijenta barranija wara li kienet marret tagħmel rapport mal-pulizija, u f’dik iċ-ċirkostanza partikolari l-pulizija kienu qalulha li ma tistax tirrapporta inċidenti li kienu seħħew tliet xhur ilu. Aħna kkonfermajna li dak mhuwiex minnu. Bażikament apparti minn hekk, il-klijenta kienet qiegħda tiġi mistoqsija għaliex damet daqshekk fit-tul ma tmur tagħmel rapport, li kompliet tivvittimizza lill-klijenta għax bdiet tħossha guilty li damet ma ħadet il-pass. Issa ovvjament aħna nafu kemm persuna tirrikjedi kuraġġ biex fl-aħħar tagħmel dan il-pass. Apparti minn hekk, xi ħaġa li nħoss jiena personali hu li hemm bżonn li jsir u li diġà qed isir fuq ċertu livell hu li l-vittmi li jmorru jirrapportaw ikollhom xi tip ta’ screening minħabba s-saħħa mentali tagħhom. Irridu nqisu li ħafna vittmi jkollhom undiagnosed mental health li huma stess lanqas biss ikunu jafu bih. Naf li f’każijiet fejn ikun hemm suidicial ideation tittieħed azzjoni immedjata, u minn daqshekk lill-pulizija nneħħilhom il-kappell. Però anke għalina tkun aktar ta’ għajnuna li meta jiġi referut każ inkunu nafu l-klijenta x’tip ta’ saħħa mentali għandha ħalli nkunu nistgħu naħdmu magħha skont il-bżonn tal-vittma nnifisha. 

Naf li qed isiru xi refurbishments fil-police stations, però jrid jitqies li meta klijenta m’għandhiex il-mezzi sabiex taċċessa l-hub tad-domestic violence, l-ewwel ma tmur huwa fl-għassa tal-lokal. U jekk se ssib l-għassa tal-lokal magħluqa ovvjament se jkun aktar diffiċli għaliha biex taċċessa s-servizz. Apparti minn hekk, nixtieq ngħid grazzi lill-pulizija tas-servizz li qed joffru lil min m’għandux mezz tat-trasport, fejn huma stess qegħdin iwassluhom il-hubs. Xi ħaġa li dejjem nisħaq fuqha huwa l-fatt li l-pulizija għandhom bżonn iktar taħriġ biex jifhmu l-vjolenza domestika fiha nnifisha u li jkun hemm supervision personali biex kemm jista’ jkun innaqqsu l-burn out tagħhom għax dawn ikunu każijiet daqsxejn tqal.  

Xi ħaġa oħra li niltaqa’ magħha ta’ kuljum hija meta għandek nies li huma undocumented migrants jew stateless people. Bażikament issue li niffaċjaw ta’ spiss hija l-fatt li l-istatus tal-persuna kultant ikun jiddependi mill-perpetrator. Jiġifieri jekk din se tipprova tieħu xi azzjoni legali jista’ jkun li se taffettwa l-istatus tagħha. U xi ħaġa li tmur flimkien ħafna huwa l-fatt li huma l-ħin kollu jħossuhom mhedda li minn ħin għall-ieħor se jiġu deportati. Qisu l-istat tagħhom hawn Malta qatt mhu sigur. Apparti li mhux qed ikunu safe fir-relazzjoni li jkollhom, lanqas iħossuhom safe fil-pajjiż. Xi ħaġa li hija diffiċli għalina bħala NGO huwa l-fatt li dawn in-nisa m’għandhomx aċċess għall-healthcare, m’għandhomx aċċess għas-social benefits u t-tfal tagħhom m’għandhomx dritt li jmorru l-iskola jekk ikunu undocumented. Kellna ċirkostanzi partikolari li tista’ tgħidilkom aktar is-Sinjura Mangion. 

IS-SINJURA FRIDA MANGION: Naħseb li din hija realtà li hemm bżonn li nitkellmu aktar fuqha. Qed niltaqgħu ma’ persuni li huma undocumented u r-repercussions li jiġu fuq l-NGO huma kbar! Pereżempju, kellna sitwazzjoni ta’ mara tqila li ma setgħetx taċċessa s-servizzi tal-isptar ġenerali għax kienet tibża’ li tiġi deportata. Issa aħna għandna obbligu lejn dik it-tarbija fil-ġuf li nagħtu s-servizzi kollha meħtieġa. U allura nispiċċaw nerfgħu r-responsabiltà finanzjarja u nibagħtuha regolari għall-viżiti għand tobba fil-privat u nixtru l-mediċina kollha meħtieġa. Imbagħad wara ħafna xogħol biex il-persuna tagħmel kuraġġ u tersaq lejn is-servizzi tal-Gvern, nibdew nirċievu l-kontijiet kollha – rightly so - min-naħa tal-Billing Section tal-isptar. 

Jekk dawn il-każijiet se jibqgħu jiżdiedu l-NGOs ma jistgħux jaffordjaw dawn l-ispejjeż kollha ma’ kull mara li tuża s-servizz tagħna. U naħseb li din hija xi ħaġa li għadna ma tantx qed nitkellmu dwarha, imma fix-shelters qed niltaqgħu magħha u ma nistgħux niggarantixxu li dejjem se nkunu f’pożizzjoni li nkopru dawn l-ispejjeż. Jiġifieri jekk wieħed jara għal kull appuntament qed niddiskutu ċifri ta’ mijiet ta’ ewro, aħseb u ara l-flejjes li rridu nħallsu once li l-vittma twelled! Għal xi raġuni r-residenta iddeċidiet li titlaq mix-shelter imma aħna konna diġà qed nagħmlu l-pjanijiet ta’ kif se nħallsu u nkopru dik l-ispiża. Xtaqt insemmiha għax din ir-realtà qiegħda tiżdied.  

IS-SINJURA ANTHEA BONAVIA: Apparti li jkollna nħallsu l-mediċina at that point in time meta jmorru għand it-tabib, għandna ċirkostanzi fejn ikun hemm mard kroniku u allura jkollna nħallsu l-mediċina ta’ kull xahar. Jiġifieri l-expenses dejjem qed jiżdiedu sfortunatament. Issa se nitkellem daqsxejn fuq l-assessment tool. Riċentement ġie mibdul l-assessment tool ta’ kif jiġi evalwat ir-riskju tal-vittma. Bħala assessment tool qed jassessja kemm vittma hija f’riskju ta’ femiċidju u mhux kemm vittma hija f’riskju ta’ vjolenza domestika. Għalkemm naqbel li tajjeb li niċċekkjaw fuqhom dawn l-affarijiet imma nħoss li dan l-asessment tool mhuwiex qed jirnexxilu jassessja l-istampa kollha ta’ vjolenza domestika.    

Fl-opinjoni tiegħi hemm l-istalking u l-harassement li huma neqsin minn dan l-assessment, li sfortunatament jista’ jkun li l-grad li se joħroġ mill-assessment mhuwiex se jkun l-aħjar grad. B’hekk jekk għandek professjonisti li qegħdin jagħmlu l-assessment, kif jien ċerta li hekk isir, nemmen li għandu jitqies il-professional judgement tagħhom. U minkejja li ġie baxx il-grad tal-assessment, jekk il-professjonist iħoss li hemm riskju għoli għandu jittieħed u jiġi kkonsidrat bħala riskju għoli. U dan għaliex hemm grounds fejn il-professjonist qed jara li hemm risk factors preżenti.   

“Tilfuli l-file bl-applikazzjoni tiegħi, jien la nista’ naħdem u kieku ma kontx f’shelter m’għandix biex nitma lit-tfal.” F’dan il-każ din il-klijenta kienet applikat għall-istatus u l-file tagħha għamel seba’ snin mitluf! U l-applikazzjoni tagħha lanqas biss kienet tinkludi l-wild tat-tfal tagħha! Wara seba’ snin instab il-file tagħha u kellha tibda l-proċess kollu mill-ġdid. Din il-klijenta partikolari kellha tifla b’sitwazzjoni ta’ saħħa imma għall-grazzja t’alla xorta sabet l-għajnuna mill-isptar. Minħabba f’hekk l-omm ma setgħetx taħdem u tgħin ruħha u allura spiċċat b’mental health difficulties.   

Ftit punti oħra li semmejna huwa li sfortunatament xorta għadek issib professjonisti hemm barra li qegħdin jagħtu informazzjoni ħażina lill-vittmi, u jekk se jkun hemm nuqqas ta’ spjegazzjoni fiex se jwassal dan is-servizz? Minkejja li aħna ffirmajna l-Istanbul Convention xorta għadna nsibu sitwazzjonijiet - kważi kważi huma l-maġġoranza – fejn l-aggressur ma jitlaqx mid-dar imma titlaq il-vittma mid-dar flimkien ma’ uliedha! Jiġifieri qisu dejjem tbati r-riperkussjonijiet il-vittma minflok l-aggressur.   Kif semmejt qabel nemmen li hemm bżonn li jkun hemm taħriġ intensiv għall-professjonisti li qegħdin jaħdmu direttament mal-vittmi, speċjalment fejn tidħol mental health first aid u fatturi ta’ riskju ta’ vjolenza domestika biex jinqabdu kmieni kemm jista’ jkun.   

Apparti minn hekk, hemm bżonn li jkun hemm iktar investiment fis-settur soċjali min-naħa tal-Gvern għax hija realtà li hemm nuqqas ta’ riżorsi fi kwalunkwe social sector.  U xi ħaġa oħra li semmejna huwa li meta persuna tmur tirrapporta jkun tajjeb li l-pulizija jkunu jistgħu jaraw il-criminal history tal-persuna, u li jekk il-klijenta tkun għamlet rapporti qabel ikunu jistgħu jarawhom ukoll u b’hekk iqabblu rapport ma’ ieħor. Il-fatt li jekk inħareġ digriet mill-Qorti jkunu jafu bih u mhux il-klijenta trid terġa’ tippreżenta d-digriet u jekk m’għandhiex il-protection order fuqha jkollha tmur id-dar u ġġibu magħha biex turih lill-pulizija. Dan dejjem qegħdin nitfgħu ħafna pressjoni fuq il-vittma. Grazzi ħafna tal-ħin tagħkom.

IĊ-CHAIRPERSON: Grazzi ħafna. Nitlobkom tkunu ħafna fil-qosor għax qegħdin lura ħafna fil-ħin. L-Onor. Graziella Attard Previ.

ONOR. GRAZIELLA ATTARD PREVI: L-ewwel nett nirringrazzjakom talli qsamtu magħna fid-dettall ix-xogħol kollu li qegħdin tagħmlu, u grazzi wkoll ta’ din il-preżentazzjoni. Għandi xi mistoqsijiet żgħar. Fil-Housing inti semmejt li ħafna minnhom meta jiġu biex jitilqu ma jaffordjawx jikru fil-privat, però fl-istess ħin f’tabella minnhom rajna li numru ta’ nisa joħorġu mix-shelter tagħhom. Allura dawn in-nisa fejn imorru? Xtaqt nistaqsi wkoll jekk persuna b’diżabilità hijiex eleġibbli b’mod partikolari jekk tkun b’diżabilità intellettwali. Semmejtu li hemm ħafna kurrent kontra tagħhom dawn in-nisa li jġiegħelhom imorru lura u allura forsi tistgħu ssemmulna daqsxejn mill-esperjenza tagħkom x’inhu dan it-tip ta’ kurrent li jkunu għaddejjin minnu?

Għedtu tajjeb ħafna li l-pulizija jwasslu lill-vittmi fid-domestic violence hubs. Fl-esperjenza tagħkom kemm iltqajtu ma’ dawn iċ-ċirkostanzi? Jiġifieri kemm kien hemm effiċjenza f’dan ir-rigward? Għandkom ċifri ta’ kemm nisa bla dokumenti resqu għandkom? Ir-risk factors li għedtu li tista’ tiġi miżjuda fl-assessment tool għamiltuha bħala rakkomandazzjoni? Ressaqtuha bħala rakkomandazzjoni li tista’ tkun an open ended question li tista’ tiġi mressqa? Grazzi ħafna.  

IĊ-CHAIRPERSON: L-Onor. Carmelo Abela.

ONOR. CARMELO ABELA: Grazzi lilkom mhux biss tal-preżentazzjoni li tajtuna imma tal-ħidma li tagħmlu ta’ kuljum. Numru ta’ snin ilu kelli l-opportunità li nżur il-Bon Pastur. Hija binja kbira. Naħseb li dak iż-żmien kontu qed tagħmlu xi refurbishment biex tagħmlu l-flatlets li semmejtu. Safejn naf jien hemmhekk tospitaw lill-immigranti. (Interruzzjonijiet) Qegħdin fil-parti l-oħra tal-binja, jiġifieri hemm distinzjoni fil-binja fiżika bejn il-parti li fiha tospitaw lil dawn il-vittmi u l-binja li fiha tospitaw l-immigranti. Però grazzi ħafna tax-xogħol tagħkom.   

Semmejtu xi affarijiet li s’issa għadhom ma ħarġux fil-Kumitat, fosthom li intom tiltaqgħu ma’ persuni li jkunu fuq xi dipendenza jew oħra. Nifhem il-problemi tagħkom li ma tistgħux iżżommuhom magħkom minħabba l-persuni l-oħra plus li intom ikollkom sfida sabiex toffru servizz tajjeb lilhom. F’dan il-każ però tirreferuhom għal servizzi oħrajn għax hemm entitajiet oħra li jagħtu dik it-tip ta’ għajnuna? Ovvjament il-persuna tkun trid hi li toħroġ mill-vizzju tagħha wkoll. Tajtuna statistika – u din ħarġet ukoll f’laqgħat oħra – dwar in-nisa li jmorru lura fid-dar matrimonjali tagħhom u allura jgħixu mal-perpetrator. Ġieli ssegwu x’jiġri minnhom? Jew huma jibqgħu f’kuntatt magħkom lil hinn mir-rapporti li jistgħu jsiru lill-pulizija f’każ li jerġgħu jinqalgħu każijiet, eċċ? Imma ġieli ssegwu ftit biex taraw kif marru wara li marru joqogħdu lura d-dar tagħhom? Jew inkella taraw li jista’ jkun hemm problemi li jistgħu jwasslu għal affarijiet ħafna iktar gravi? Tal-Qorti hija xi ħaġa li ssemmiet kemm-il darba.  

Jien ukoll bħall-Onor. Attard Previ xtaqt nistaqsi ftit fuq l-undocumented migrants, eċċ.  L-Onor. Attard Previ staqsitkom jekk għandkomx xi statistika imma forsi m’għandkomx magħkom. Jekk forsi jekk ikollkom tkunu tistgħu tgħadduhielna anke permezz ta’ email. Jien xtaqt nistaqsi ftit fuq il-background tal-istorja tagħhom. Fil-passat bħala Ministru tal-Intern kont niltaqa’ magħhom dawn. Dawn il-persuni jkunu waslu hawn Malta u ma jkunux iddaħħlu fis-sistema? Ikunu qegħdin jgħixu ma’ persuna Maltija li tisfruttahom b’dan il-mod li żżommhom milli jirregolarizzaw il-pożizzjoni tagħhom? Kif ikunu waslu hawn Malta? Nixtieq li tagħtuna daqsxejn informazzjoni biex nifhmu aħjar il-prevalenza tal-każijiet. Ma rridux nisimgħu każijiet individwali imma tgħidulna li l-aktar każijiet li ltqajtu magħhom kienu ta’ nies li xi darba ġew bid-dgħajsa jew li nkella daħlu mill-Italja u jeċċedu ż-żmien li fih setgħu jibqgħu Malta. 

Punt tajjeb u importanti li naħseb s’issa ma ħariġx biżżejjed huwa dwar il-professjonisti; professjonisti li jaħdmu wkoll fil-privat u li forsi ma jkunux aware biżżejjed tas-sitwazzjoni, minkejja li huma tajbin fil-professjoni tagħhom. Naħseb li din, anke bħala Kumitat, għandna nieħdu nota tagħha bħala wieħed mis-suġġerimenti tagħna. Jiġifieri anke dawk li joffru servizz fil-privat ikunu informati u aġġornati b’mod regolari dwar is-servizzi li jeżistu biex meta jagħtu l-informazzjoni, din tkun korretta.  

L-aħħar ħaġa li xtaqt niġbed l-attenzjoni għaliha hija meta s-Sinjura Bonavia semmiet li m’hemmx investiment biżżejjed fil-qasam soċjali. Hawnhekk kellna entitajiet tal-Gvern li qalulna li l-issue mhijiex waħda ta’ finanzi imma hija issue ta’ nuqqas ta’ riżorsi umani. Inti kont qiegħda tirreferi għalhekk ukoll? (Interruzzjonijiet) Jiġifieri riżorsi umani wkoll il-problema u mhux daqstant riżorsi finanzjarji. Biex nifhem iktar f’liema direzzjoni hemm bżonn li jsir aktar investiment. Grazzi.

IĊ-CHAIRPERSON: L-Onor. Graziella Galea.

ONOR. GRAZIELLA GALEA: L-ewwel ħaġa grazzi tax-xogħol tagħkom u grazzi tal-insight li tajtuna dwar ix-xogħol tagħkom. Semmejna li hemm 14-il familja f’Dar Merħba Bik u tliet familji f’Dar Santa Bakhita. Min-naħa tagħkom hemm xi waiting list għal dawn iż-żewġt idjar? Xtaqt inkompli wkoll mal-mistoqsija li għamlet l-Onor. Attard Previ u ċjoè fuq id-differenza bejn l-14-il familja fl-ewwel dar u t-tliet familji fit-tieni dar, u allura jekk ikun hemm familji li mill-ewwel dar iridu jmorru fit-tieni dar, però ma jkunx hemm spazju, x’isir minnhom? 

Semmejtu wkoll li jkun hemm każijiet fejn it-tfal jew l-omm ma tkunx tista’ toħroġ barra.  Nifhem li rigward it-tfal hemm l-issue tal-iskola imma x’inhi r-raġuni fil-każ tal-ommijiet li jridu jibqgħu bilfors ġewwa d-dar? U fil-każ tat-tfal jekk ġietx solvuta d-diffikultà li jkollok tifel jew tifla qed imorru skola partikolari, l-omm tixtieq li jibqgħu jmorru fl-istess skola ħalli jibqgħu fl-istess ambjent li draw, però minħabba l-issue tat-trasport ikollhom ibiddlu l-iskola. Ġiet riżolta din l-issue li jiġi pprovdut it-trasport minn ġewwa l-home?  

Fis-sessjonijiet li għaddew semmejna li jkollok persuni jgħixu f’pajjiżna li jkollhom criminal records. Ġieli kellkom diskussjonijiet mal-pulizija biex ikun hemm iktar assessjar u biex il-każ jibqa’ jiġi segwit? Qalulna wkoll fil-laqgħat preċedenti li ma jkunx hemm daqshekk sharing of information, u allura min-naħa tagħkom qattx ressaqtu dawn il-concerns sabiex kemm jista’ jkun inkunu nafu x’inhu l-background tal-perpetrator ħalli ma jkomplix jagħmel dawn ir-reati? Grazzi.

IĊ-CHAIRPERSON: L-Onor. Paula Mifsud Bonnici.

ONOR. PAULA MIFSUD BONNICI: Min-naħa tiegħi mistoqsija dwar il-protection orders. Semmejtu li xi kultant ikollok protection orders li jkollhom loopholes fihom għax ovvjament ma jkunux qegħdin verament jipproteġu lill-vittma. Ġieli kellkom dawn it-tip ta’ każijiet ta’ ksur ta’ protection orders? U x’jiġri f’dak il-każ? Jiġifieri l-azzjoni hija waħda immedjata min-naħa tal-pulizija? Jekk inti jkollok perpetrator li jikser dik il-protection order x’inhi s-sistema li tinħoloq biex naraw li effettivament il-vittma tkun qiegħda tiġi protetta? Grazzi.

IĊ-CHAIRPERSON: Semmejtu l-Istanbul Convention. Issa ejja ngħidu f’dinja ideali rnexxielna naslu sabiex l-aggressur joħroġ mid-dar matrimonjali. Ħsibtu fuq kif ikun jista’ jinbidel xi ftit is-servizz tagħkom biex iktar milli jsir speċi fir-residenza ġewwa Dar Merħba Bik, isir iktar b’mod ta’ outreach fuq barra? Fl-aħħar nett nixtieq li sselluli ħafna għal Sister Margaret u Elaine għax jiena marbuta ħafna mas-servizzi li tagħtu intom minħabba x-xogħol li kont nagħmel fil-passat. Grazzi. 

IS-SINJURA FRIDA MANGION: Ħa nibdew mill-aħħar mistoqsija. Hija mistoqsija interessanti u naħseb li toffrilna spunt fejn nistgħu nimirħu. Naħseb li jista’ jsir ħafna xogħol ta’ outreach. Li kieku nistgħu mmorru fid-djar u nibqgħu nsegwu lill-persuni. Ma jfissirx li għax il-perpetrator joħroġ mid-dar f’daqqa waħda waqaf l-abbuż! Anzi hemm ċans li dan se jirrabja aktar u se jagħmel minn kollox biex il-vittma toħroġ mid-dar. Naħseb li nistgħu nagħtu servizzi ta’ support groups kemm lin-nisa kif ukoll lit-tfal. Nistgħu mmorru fid-djar u iva, naħseb li nistgħu niddersivifikaw. Mhijiex xi ħaġa li s’issa ħsibt fiha imma hija xi ħaġa li nistgħu naħdmu fuqha. (Interruzzjonijiet) Naqbel miegħek perfettament.
Ma ninsewx ukoll li l-flatlets li għandna jistgħu jintużaw minn dawk li ma jifilħux iħallsu kirja privata. Ma ninsewx li mhux kulħadd jiflaħ iħallas il-kirjiet li jeżistu fil-privat. Veru li wieħed jista’ jiddiversifika imma ma ppreparajtx fuqha din. Meta npoġġi bilqiegħda mas-sorijiet dejjem nitgħallem mingħandhom u skoprejt li qabel kienu jagħtu servizz lill-perpetrators ukoll. Kienu sorijiet ta’ guts! Dawn kienu jiltaqgħu mal-membri kollha tal-familja. Illum lanqas noħolmuha! Kienu jagħtu servizz ħolistiku. Sfortunatament, maż-żminijiet is-servizz ħa natura differenti. Imma nafu li jekk ngħinu perpetrator qed ngħinu mara. Hekk jaħdmu l-affarijiet. 

IS-SINJURA ANTHEA BONAVIA: Bażikament hawnhekk ilqattu l-musmar fuq rasu. Xi ħaġa li nemmen fiha hija l-outreach. Lis-Sinjura Mangion neħdilha rasha fuqha din. Nemmen ukoll bil-prevenzjoni. Nemmen li rridu noħorġu iktar hemm barra u nipprovaw nilħqu lil kulħadd u nedukaw lill-poplu Malti. Irridu nitkellmu aktar fuq dating violence. Sfortunatament ikollna żgħażagħ li għaddejjin minn dating violence u lanqas biss ikunu jafu. Rigward il-ksur tal-protection orders sfortunatament kellna ċirkostanzi fejn kien hemm ksur tagħhom u ma tteħditx azzjoni. U dan minkejja li l-aggressur kiser il-protection order darbtejn! Ebda azzjoni ma ttieħdet. Il-klijenta tkellmet mal-pulizija, però kien hemm ħafna dewmien. Jgħidulha li qegħdin jinvestigaw il-każ imma sadanittant jinqalgħu iktar inċidenti. 

Rigward il-criminal records nista’ nsemmi li tul l-esperjenza tiegħi kellna diversi meetings, kemm mal-Commissioner for Gender-based Violence and Domestic Violence, kif ukoll mal-Assistant Kummissarju u mal-Kummissarju tal-Pulizija. Min-naħa tagħna qegħdin nipprovaw inressqu dawn l-affarijiet ... 

IS-SINJURA FRIDA MANGION: Ressaqna proposal għas-CCWR. Reċentement intlabna li nagħtu r-rakkomandazzjonijiet kollha tagħna u aħna hekk għamilna. 

IS-SINJURA ANTHEA BONAVIA: Hekk hu. Is-sitwazzjoni tat-trasport tat-tfal sfortunatament għadha ma ġietx solvuta. Għadni nitħabat. Għadni nipprova nċempel lill-Education. It-tifla dalwaqt tibda skola u għadna bla risposta! Qiegħda nipprova ma niġġelidx waħdi imma qiegħda naħdem mas-social workers tal-Aġenzija Appoġġ, li mnalla jkunu huma li jagħtuni daqqa t’id fuq dawn il-każijiet. F’ċirkostanza fejn l-omm ma toħroġx barra li nista’ ngħid li f’dan il-każ partikolari l-aggressur kien qiegħed isegwi l-pożizzjoni tal-karozza tal-omm u ta’ oħt il-vittma. Minħabba f’hekk il-vittma ma ħassithiex sigura. L-avukata stess qaltilha biex ma toħroġx. Dawn kienu qegħdin jiġu jaraw lill-klijenta billi jiltaqgħu magħha barra x-shelter. Peress li l-aggressur kien qed isegwi l-pożizzjoni tal-karozza kien jaf fejn kienet qiegħda toqgħod u allura la kien sigur għat-tifla li tmur l-iskola u wisq inqas li toħroġ barra. 

IS-SINJURA FRIDA MANGION: Tajjeb insemmu li ġieli jkollna s-servizzi tal-home schooling. Però ovvjament mhux se tikkomparahom mal-ambjent tal-klassi. Bla dubju.

IS-SINJURA ANTHEA BONAVIA: Inzertajna ċirkostanza oħra fejn l-aggressur kien ħareġ lill-vittma barra mill-pajjiż u l-vittma rnexxielha terġa’ tiġi lura Malta bit-tifla. U kien hemm suspetti mill-Pulizija li l-aggressur seta’ kien Malta, però ma konniex ċerti. Allura biex din il-mara tipproteġi lilha nnifisha kif ukoll lit-tifla, sakemm kellha l-laqgħa mal-ispettur ma setgħetx toħroġ minn ġox-shelter. Kienet ordni min-naħa tas-servizzi taċ-Child Protection. 

IS-SINJURA FRIDA MANGION: Staqsejtu wkoll fuq id-differenza bejn l-14-il familja għat-tliet familji f’Dar Santa Bakhita. Fil-verità m’aħniex waħidna bħala second stage shelter. Jeżisti servizz ieħor u aħna kontinwament niddiskutu mas-servizzi l-oħrajn li jeżistu. Parti minn xogħol is-Sinjura Bonavia huwa li tagħmel ir-referrals. Malli naraw li persuna tista’ tibbenefika minn second stage shelter jibda l-proċess tar-referral. Għandna numru ta’ persuni li qed jistennew biex imorru f’second stage shelter. Iktar ma huma se jdumu jistennew, iktar se nokkupaw post f’emergency shelter. Dik hija r-realtà! 

Fuq tal-undocumented persons irridu naħdmu naqra iktar fuqha, però ħassejt li llum huwa l-post it-tajjeb fejn għandna nsemmuha għax din iġġib riperkussjonijiet magħha. Xi ħaġa oħra li ma lħaqtx semmejt huwa l-faqar estrem li qed naraw. Il-maġġoranza tan-nisa jiddependu fuqna kompletament, anke jekk ikollhom il-benefiċċji soċjali. Hemm id-djun, hemm il-ħlasijiet tal-qrati u hemm il-ħlasijiet ta’ professjonisti oħra. Nista’ ngħid li aħna għandna sistema ta’ kontribuzzjoni minima, fejn jekk mara tkun taħdem tagħti kontribuzzjoni. Kemm ilni hemm jekk kien hemm żewġ persuni li rnexxiehom iħallsu l-kontibuzzjoni, kien hemm ħafna! 

IS-SINJURA ANTHEA BONAVIA: Staqsejtu fuq il-background tal-undocumented migrants. Most of the time l-background ikun li jkunu ġew bid-dgħajsa Malta. F’dan il-każ li qed jiġini f’rasi bħalissa l-klijenta kienet applikat għall-istatus imma dan ġie rifjutat. U għalhekk appellat il-każ. Minħabba li l-appell dam iddeċidiet li titlaq minn Malta u tmur Franza. Fi Franza reġgħet applikat għall-istatus ta’ refuġjat imma ovvjament indunaw li kien hemm l-appell miftuħ f’Malta u għalhekk iddeportawha lura Malta. F’Malta għadna qed naraw kif se jirnexxilna niġġieldu għal dan l-istatus! Sadanittant din il-mara tista’ twelled minn ħin għal ieħor!  

Dwar jekk nibqgħux f’kuntatt mar-residenti li jkunu telqu minn magħna nista’ ngħid li ħafna mir-residenti jibqgħu f’kuntatt magħna għax ikunu jridu huma. Daqqa jibagħtulna messaġġ. Aħna ovvjament nirrisponduhom lura, però m’hemmx aftercare service li huwa speċjalizzat fuq hekk. Semmejtu d-dipendenza. Kif għidt l-ewwel aħna naħdmu ħafna mas-servizz tal-Aġenzija Appoġġ. Huma l-professjonisti. Naf fiċ-ċert li se jirreferu. Jekk nafu li klijenta se tiġi għandna u se nibda naħdem magħha u ninnota li hemm ċerta dipendenza, ovvjament se niddiskuti mas-social worker u se nagħmlu pjan fuq kif nistgħu nappoġġjaw lill-klijenta. Però kif għidt, dejjem naraw kif se ninvolvu s-servizzi ħalli l-klijenta jkollha l-iktar servizzi possibbli.

IS-SINJURA FRIDA MANGION: Minħabba r-risk factors konna ntlabna li nagħtu r-rakkomandazzjonijiet fuq tal-GREVIO. Dawn kollha ktibniehom. Aħna nippruvaw li kull fejn hemm opportunità niktbu u nagħtu l-opinjoni tagħna. Din taċ-ċifri tal-undocumented people rridu naħdmu fuqha wkoll. 

IS-SINJURA ANTHEA BONAVIA: Ma nafx ngħidlek in-numri imma għall-grazzja t’Alla kellna ħafna għajnuna. Xorta jkun hemm dawk iċ-ċirkostanzi fejn trid titħabat mal-Pulizija, speċjalment meta mmorru biex inġibu l-belongings tal-vittma mid-dar. Però, kemm-il darba kellna klijenti li ġew skortati mill-pulizija għax-shelter stess. U minn daqshekk ma nistgħux ingergru. 
IS-SINJURA FRIDA MANGION: Aħna niltaqgħu ma’ realtajiet fejn il-familjari wkoll ma jkunux qed jifhmu. Bħalissa qed jiġini każ f’moħħi fejn omm il-vittma li kienet qiegħda tgħix magħna, baqgħet regolarment iċċempel lil bintha kif ukoll lis-sorijiet biex titlobha terġa’ tgħaqqad lill-familja! Hawnhekk qed nitkellmu ħafna fuq fejn is-sistema tas-servizzi forsi qiegħda tonqos. Imma anke fil-familja ħafna drabi ma jkunx hemm għarfien. Nara wkoll id-dipendenza finanzjarja. In-nisa li ma jaħdmux, il-possibilità li jkunu indipendenti hija ħafna inqas. Din hija xi ħaġa komuni man-nisa li jgħixu magħna. Naraw differenza kbira meta mara ssib xogħol u jibda jkollha l-income tagħha. Il-prospetti huma ħafna ikbar. Kif ukoll fir-realtà meta jkun hemm it-tfal. Ikollna tfal li jimmissjaw lill-missier u allura l-omm tħossha ħatja. 

Ftit taż-żmien ilu konna qed nitkellmu ma’ mara għax it-tifel kien imdorri b’lussu kbir id-dar tagħha u f’daqqa waħda sab ruħu ġo kamra tax-shelter. U din bdiet tħossha ġenwinament qiegħda tonqos lit-tifel u mhux qed tieħu ħsiebu biżżejjed. Tifhimhom u aħna żgur li mhux se niġġudikaw jew se nippuntaw subgħajna. Żgur li le. Dak it-tifel kontinwament idur fuq ommu u jistaqsiha fejn hi l-Playstation u t-television il-kbir li kellu f’kamartu! U l-omm se tħoss, u tiġi għandna b’ħafna mistoqsijiet dwar jekk għamiltx deċiżjoni tajba. Rigward id-diżabilitajiet nista’ ngħid li dan l-aħħar kellna persuna b’diffikultajiet intellettwali. Aħna qed nirreferu għal min għandu diżabilità severa. Hemmhekk m’għandniex ir-riżorsi meħtieġa biex ikollna staff li jistgħu jkunu one to one. Riċentement ħdimna ħafna fuq hekk. 

IS-SINJURA ANTHEA BONAVIA: Kif dejjem ngħid u kif diġà għidt aktar qabel aħna dejjem ninkludu servizzi oħra. Jekk pereżempju kien hemm servizzi in place li qegħdin jaħdmu mal-vittma naraw li jibqgħu f’dak is-servizz. Programm partikolari kellu l-għajnuna d-dar u aħna konna lesti li dik l-għajnuna tibqa’ tingħata ġox-shelter.

IS-SINJURA FRIDA MANGION: Kif ukoll is-servizzi tal-Aġenzija Sapport.

IS-SINJURA ANTHEA BONAVIA: Rigward fejn qed imorru tal-independent living, jekk dawn imorru joqogħdu ma’ xi ħbieb jew familjari dik ukoll titqies bħala independent living għax qegħdin jgħixu ‘l bogħod mill-abbuż. 

IĊ-CHAIRPERSON: Sinjuri, nirringrazzjakom tax-xogħol siewi li tagħmlu u tal-preżentazzjoni li ressaqtulna għax tgħallimna ħafna. Issa nistieden lis-Sur Brian Farrugia u lis-Supretendent Silvana Gafà mill-Victim Support Agency.  

IS-SUR BRIAN FARRUGIA (Victim Support Agency): Nirringrazzjakom talli għoġobkom tistednuna għal din il-laqgħa għaliex aħna nemmnu li l-irwol tagħna jkompli jgħin f’din il-ħidma. Il-Victim Support Agency twieldet tliet snin ilu, bl-iskop aħħari tagħha jkun dak li noffru servizzi ta’ sapport għal kull vittma ta’ kriminalità u vittmi ta’ vjolenza domestika, kif ukoll li nqajmu għarfien dwar id-drittijiet tal-vittmi. Pereżempju, id-dritt li tisma’, li jkollok xi ħaġa li jinterpretawha lilek u d-dritt li jkollok aċċess għall-ġustizzja. Dawk huma kollha drittijiet li nsibu fil-Victim’s Rights Directive. Hemm numru ta’ drittijiet tal-vittmi. Il-missjoni tagħna hi wkoll li kemm jista’ jkun inkunu ta’ one stop shop għall-vittmi. 

Is-sena l-oħra għamilna studju fejn għamilna kwestjonarju għall-NGOs kollha li jaħdmu fis-settur kif ukoll għall-entitajiet pubbliċi biex naraw kemm jafu fuq is-settur u x’servizzi jeżistu. Kif tafu xi kultant naħdmu ftit in silos, u allura importanti li jekk inti vittma mhux ġejt għandna u nibagħtek għand ħaddieħor imma rridu naħdmu bil-kontra, jiġifieri rridu nieħdu a focused victim centred approach, u nippruvaw kemm jista’ jkun niffaċilitaw il-mixja li tkun għaddejja minnu l-vittma. Ma ninsewx li fi kwalunkwe reat hemm trawma li trid tintrebaħ b’xi mod. Fost is-servizzi prinċipali li noffru għandna l-follow-up mill-pulizija. Hemm victim support unit. 

Preżenti miegħi hawn il-Head of Services, is-Supretendent Gafà. F’dan il-unit għandna l-pulizija, tim ta’ psychologists u councillors, kif ukoll avukati. L-irwol legali tagħna mhuwiex li nirrappreżentawhom il-Qorti imma li noffru pariri biex huma jkunu jafu x’qed jistennew. Mhux kulħadd ikun midħla tal-Qorti u għalihom li jidħlu hemmhekk diġà huwa xokk. Nagħmlu wkoll ġbir ta’ rikavar ta’ esebiti li jkunu nqabdu pereżempju minn xi serqa, bħal ngħidu aħna ġojjelli li jkollhom ċertu valur sentimentali. Dawn ikunu miżmuma bħala esebiti tar-reat u mbagħad aħna nagħmlu talba lill-Qorti biex ġaladarba titlesta l-investigazzjoni kollha, dawk l-oġġetti jingħataw lura. Dak huwa punt importanti għall-vittmi.

Fejn jidħlu vittmi ta’ vjolenza domestika nista’ ngħidilkom li rajna żieda mill-2023 għall-2024. Fl-2023 kellna 35% tal-każijiet kollha li kienu relatati mal-vjolenza domestika mentri din is-sena, li għadna f’Settembru, diġà għandna 45% tal-każijiet li huma marbuta ma’ vjolenza domestika! Hemmhekk jidher li jew żdied l-għarfien jew inkella ... Fil-verità in-nies qiegħda tirrikorri iktar għas-servizzi ta’ sapport. Kif qed ngħidilkom is-servizzi tagħna jinkludu wkoll sapport emozzjonali, li huwa importanti ħafna. Se nagħtikom eżempju fuq xiex qed nitkellem hawnhekk. Isir rapport mal-Pulizija, tmur id-domestic violence hub, isir l-assessment u mbagħad minn hemmhekk, apparti s-servizzi soċjali, jingħata wkoll servizz emozzjonali. Mill-2021 s’issa rajna 6,282 vittma. Mhux kollha huma vittmi ta’ vjolenza domestika imma huma fil-maġġoranza. Pereżempju, qed nitkellmu fuq kważi 45% tal-każijiet. Qed nikkalkulaw li fl-2023 kienu madwar 30% u 45% din is-sena. Jiġifieri bħala medja nistgħu ngħidu li 35% huma każijiet ta’ vjolenza domestika. L-oħrajn imbagħad huma fuq serq, frodi, physical assault, eċċ. 

Qed nippruvaw inqajmu wkoll l-għarfien. Qegħdin ninvestu fuq żewġ programmi li se nispjegalkom x’inhuma fejn tidħol il-vjolenza domestika. Qed nimmiraw biex ikollna l-iżvilupp tal-ewwel domestic violence panic alarm għall-vittmi li huma at high risk. Din se taħdem flimkien mal-kollegi tagħna tal-MARAM, fejn se jkollna elenku ta’ nies li huma at high risk. Aħna se nippruvaw ngħinu kemm jista’ jkun biex fl-istadju li jsir ir-rapport ikollok din il-panic alarm u b’hekk ikun aktar faċli għalihom biex jitolbu għall-għajnuna. Imbagħad ‘il quddiem li jkun hemm l-electronic tagging, li dak irid jiġi ordnat mill-Qorti. 

Il-linja ta’ sapport irnexxiet u din hija l-116006, fejn persuna tista’ ċċempel biex tinforma ruħha u taċċessa servizz. Bħala aġenzija qed nagħmlu dan għax mhux kulħadd ikun lest li jirrapporta mill-ewwel. Forsi dik il-persuna dipendenti, fuq familja, flus, finanzi u ma tafx għalxiex dieħla. Allura l-inqas ħaġa li tagħmel hija rapport. Il-biża’ hemm qiegħda. Aħna niltaqgħu magħha, nispjegawlha, u nagħtuha daqsxejn direzzjoni ta’ kif tista’ timxi diment li m’hemmx periklu. Jekk hemm periklu mbagħad irridu nidħlu mill-ewwel mal-pulizija. Importanti li nsemmi wkoll li parti mit-terapija li noffru hija li għandna support groups għall-vittmi ta’ vjolenza domestika. 

Sar ir-rapport u jidhru l-ewwel seduta l-Qorti, u taw ix-xhieda tagħhom. Hemmhekk nakkumpanjawhom il-Qorti biex dak li jkun ikun jista’ jagħti x-xhieda tiegħu b’iktar mod b’saħħtu. Għandna wkoll support groups fejn inti tiltaqa’ ma’ nies oħra bħalek, u tagħmel kuraġġ għax ġaladarba inti titkellem fuq dak li għaddej minnu se timtela’ bil-kuraġġ. Fuq kollox l-iskop tagħna hu li inti tmur lura għall-kwalità ta’ ħajja li kellek qabel. L-iktar ostakli li nsibu, li smajtha u li nixtieq insemmiha, huwa sabiex l-individwu jagħmel l-ewwel pass. Dik hija importanti. Hemm ħafna irbit familjari, finanzi, u ħajtek trid tibdieha mill-ġdid. Però hemm barra hemm ħafna nuqqas ta’ informazzjoni. Allura huwa fl-obbligu tagħna li nkomplu nżidu s-sens ta’ awareness ħalli dak li jkun ma jaqtax qalbu u jagħmel l-ewwel pass.  

IĊ-CHAIRPERSON: Grazzi. Is-Supretendent Silvana Gafà.

IS-SUPRETENDENT SILVANA GAFÀ (Victim Support Agency): Jien nirrappreżenta kemm lill-Pulizija kif ukoll lill-Victim Support Agency. Illum nista’ ngħid, anke b’sodisfazzjon, hawn l-Onor. Carmelo Abela, li l-Victim Support tal-Pulizija bdiet fi żmien meta hu kien Ministru tal-Intern. Issa għalfejn inħolqot il-Victim Support fil-Korp tal-Pulizija? Aħna naħdmu mill-qrib ħafna max-shelters u mal-NGOs. Il-pulizija ma jiffukawx biss fuq l-investigazzjoni imma jgħinu wkoll lill-vittmi. Meta inti se tmur tirrapporta l-pulizija li qed jeħodlok ir-rapport se jkun ħafna iktar iffukat fuq l-investigazzjoni imma mbagħad aħna, bħala Police Victim Support, bdejna ngħinu u nassistu lill-vittmi. Ilna mill-2017 li bdejna dan is-servizz mill-Korp tal-Pulizija. 

Aħna qegħdin ngħinu lill-pulizija u lill-vittmi biex kemm jista’ jkun inkunu bħala a one stop shop għall-vittmi, fejn jekk tixtieq tistaqsi għal follow-up fuq ir-rapport tiegħek, jew jekk għandek bżonn aktar għajnuna minn entitajiet oħra, aħna nkunu qegħdin hemmhekk għall-vittma. U fl-istess ħin għandna konnessjoni diretta mal-pulizija li nistgħu nġibu dik l-informazzjoni u ngħaddu l-messaġġ tagħhom ukoll. Fis-sena 2020 ġiet imwaqqfa l-Victim Support Agency. Għalkemm qed noffru s-sapport lill-vittmi rajna li kien hemm ċerta loopholes u ħassejna li bħala pulizija ma nistgħux inkomplu naħdmu waħedna. Fil-fatt bdejna naraw, kif semma tajjeb is-Sur Brian Farrugia, li ħafna mill-vittmi li jaċċettaw is-sapport tagħna huma vittmi ta’ vjolenza domestika. Kien qed ikollna ħafna vittmi li jkunu jixtiequ s-sapport mingħajr ma jirrapportaw mal-pulizija, jew għax ikunu għadhom indeċiżi, jew għax jibżgħu mill-Qorti jew għax jibżgħu jagħmlu rapport. 

Allura bis-saħħa tal-Victim Support Agency illum il-ġurnata nistgħu ngħinu kemm lill-vittmi li jkollhom rapport mal-Pulizija, kif ukoll lill-vittmi li forsi għadhom qegħdin jaħsbuha jew li għadhom indeċiżi ta’ x’pass se jieħdu. Dawn jingħataw emotional support mill-Aġenzija xorta waħda, anke jekk huma ma jkunux għadhom għamlu kuntatt mal-Pulizija. Nagħtuhom ukoll pariri legali minn avukati. Bħala Pulizija ma konniex inkunu nistgħu nagħtuhom pariri legali. Ikun hemm min jistaqsik numru ta’ mistoqsijiet bħal pereżempju “x’nista’ nagħmel? Nista’ inbiddel serratura? Nista’ ma nħallihx jidħol id-dar? Nista’ nkeċċi t-tifel mid-dar?”. Dawn mistoqsijiet li aħna bħala Pulizija ma nkunux nistgħu nagħtu pariri fuqhom għax mhuwiex l-irwol tagħna. Imma llum il-ġurnata nistgħu ngħidulhom li aħna bħala Pulizija ma nistgħux nagħtu pariri imma nistgħu nirriferuhom għand l-avukat tal-aġenzija li jkun b’xejn u jagħtihom parir hu. 

Saħħaħna s-servizzi biex kemm jista’ jkun ikollna firxa miftuħa ta’ sapport li nistgħu noffru lill-vittmi. Apparti mis-support li noffru, li kif semma tajjeb is-Sur Farrugia wkoll, għandna emotional support għall-vittmi li rrappurtaw jew li għadhom ma rrappurtawx mal-Pulizija. Għandna legal advice kemm għall-persuni li jkunu rrapportaw kif ukoll għal dawk li għadhom qegħdin jaħsbuha. Għandna wkoll is-servizz tal-follow-up u tal-information fuq ir-rapporti tagħhom. Dawn is-servizzi, li nieħu ħsieb jien fejn jidħlu servizzi lill-vittmi, bħala pulizija li jagħtu l-informazzjoni u l-follow-up lill-vittmi, il-pulizija jagħmlu wkoll outreach mal-vittmi. Dawk ir-rapporti kollha li jkunu daħlu ġurnata qabel, meta jidħlu għand il-pulizija filgħodu jkunu jistgħu jaraw il-crime report li jkun daħal ġurnata qabel. Dawn jaraw x’reati jkunu seħħew ġurnata qabel, jaraw min kienu l-vittmi, iċemplulhom u joffrulhom dan is-servizz. 

Ħafna mill-vittmi huma ta’ vjolenza domestika. Ikollna vittmi ta’ serq li jaċċettaw ukoll l-għajnuna, però l-maġġoranza huma vittmi ta’ vjolenza domestika. F’Lulju tal-2023 ħarġet id-Domestic Violence Prevention Act, Cap. 636, fejn qegħdin nipprovaw noħolqu ħafna iktar awareness fuqha biex ikun hemm iktar persuni li jaċċessaw din il-liġi. Din il-liġi hija għall-persuni li jkunu qegħdin jiffrekwentaw lil xi ħadd u jkollhom xi concerns fuqhom. Allura jagħmlu applikazzjoni mal-Victim Support Agency jew mal-Pulizija, li mbagħad jgħadduha lilna. Dawn jagħmlu ċ-checks biex jaraw jekk dik il-persuna qattx kellha reati relatati ma’ vjolenza domestika u tkun instabet ħatja tagħhom. Kellna numru ta’ laqgħat ma’ diversi entitajiet, fosthom mad-Data Protection Officer, u sfortunatament, f’dan l-istadju l-liġi tippermettilna biss li nagħtuhom informazzjoni fuq sentenzi li jkunu nstabu ħatja. 

Madankollu nafu li ħafna mill-każijiet ta’ vjolenza domestika, ġaladarba nitilgħu l-Qorti, il-vittma tagħżel li ma tixhidx jew inkella tkun trid twaqqa’ l-każ tagħha. Jista’ jkolli persuna li għandha 20 rapport fuqha. Nista’ narahom jien bħala pulizija li għandha 20 rapport, però jekk qatt ma nstabet ħatja ma nkunx nista’ ngħid lill-vittma li dik il-persuna hija perpetrator ta’ vjolenza domestika! Aħna qbilna wkoll li fi żmien ftit snin isir review tagħha biex din forsi nkunu nistgħu nestenduha għal dawk ir-reati li ma jkunx instab ħati tagħhom. Bid-data protection inti trid tissalvagwardja liż-żewġ persuni. Naqbel li jekk għandek rapport jew tnejn ma tgħidhomx imma jekk għandek sensiela ta’ rapporti jew għandek vittmi differenti, nemmen li l-persuna għandha tkun infurmata b’dawn l-affarijiet.

Semmejna s-support line 116006, li bħala ħinijiet nista’ ngħid li huwa bejn is-7.30 a.m. u s-7.30 p.m. mit-Tnejn sal-Ħadd. Ikun hemm dejjem xi ħadd disponibbli jirrispondi t-telephone, jara x’għandek bżonn u mbagħad jiggwidak skont dak li jkollok bżonn. Għandna wkoll il-court accompaniment għaliex ikollna persuni li jew qegħdin hawn Malta u ma jkollhomx familja, jew huma Maltin stess però m’għandhomx is-support system tal-familja tagħhom. Allura noffrulhom iċ-ċans li dakinhar li se jixhdu nakkumpanjawhom il-Qorti. Li jkollok lil xi ħadd ħdejk għas-support taffettwa ħafna persuni, fejn dawn jagħmlu l-kuraġġ meħtieġ biex jixhdu. 

Nagħmlu wkoll awareness sessions mal-iskejjel u ma’ entitajiet oħra, fejn insemmu s-servizz tagħna. Għandna wkoll id-domestic violence simulator fil-Korp tal-Pulizija, fejn parti mit-taħriġ tal-pulizija jkun fuq vjolenza domestika, u nista’ ngħid li dan is-simulator huwa ħafna aktar interessanti milli qed tisma’ lil xi ħadd jitkellem jew jagħmel preżentazzjoni. Bid-domestic violence simulator inti qiegħed tara xena, fejn f’dan il-każ partikolari inti tilbes iż-żarbun ta’ tifla u qed tara lil ommok u lil missierek jiġġieldu. U inti tħoss dak iċ-ċertu sens ta’ helplessness u tibda tgħid kieku x’tagħmel li kieku kont f’dik iċ-ċirkostanza li qed tara dawn l-affarijiet imma li ma tista’ tagħmel xejn għax tkun għadek żgħira. 

Dak huwa parti mit-taħriġ li aħna qegħdin noffru lill-pulizija biex huma wkoll ikunu jistgħu jilbsu ż-żarbun ta’ persuni oħra u li forsi huma qatt ma esperjenzaw il-vjolenza domestika. Għalkemm pulizija li jaħdmu fid-DV illum il-ġurnata huma pulizija li għażlu li japplikaw huma li jmorru hemmhekk. Jiġifieri kienet l-għażla tagħhom li jmorru hemmhekk. Sfortunatament it-tip ta’ xogħol fejn tidħol il-vjolenza domestika huwa tiring ħafna. Kif semma l-Kummissarju stess f’waħda mil-laqgħat qed ikun hemm average ta’ sitt każijiet kuljum, u ħafna drabi jkun hemm aktar! Allura li tisma’ dawn il-problemi l-ħin kollu huwa tiring u ħafna drabi nisimgħu biss in-negattività f’dak li għandu x’jaqsam dan is-settur. 

Il-pożizzjoni tiegħi hi li nisma’ l-ilmenti u l-irwol tagħna hu li ngħinu biex jekk ikun hemm xi ħadd li naqas jew vittma tħoss li ma nqiedtx tajjeb, inbiddlulha dik il-perċezzjoni ħalli jekk tinqala’ xi ħaġa oħra din tagħmel il-kuraġġ u titkellem. Meta naraw fuq il-media xi ħadd qed jilmenta fuq il-Pulizija għax ma ħassux li nqeda, bħala aġenzija u anke bħala Pulizija, jekk xi ħadd minna jarah jew jarawh mill-Communications Office tal-Pulizija, nagħmlu outreach aħna stess biex nagħmlu kuntatt ma’ dik il-persuna ħalli naraw x’kienet is-sitwazzjoni u naraw kif nistgħu ntejbuha. 

F’dak li għandu x’jaqsam max-shelters nista’ ngħid li aħna naħdmu ħafna mill-viċin magħhom u niltaqgħu f’bosta konferenzi li jsiru. U allura r-relazzjoni tiegħek tiġi aktar waħda ta’ ħbiberija. Jiena nieħu pjaċir li jekk ikun hemm xi lment inkunu informati bih ħalli nkunu nistgħu nieħdu azzjoni mill-ewwel fuqu. Fejn ikun hemm ksur ta’ protection orders il-Pulizija għandhom l-SOP, li f’dawk il-każijiet l-aggressur irid jiġi arrestat. Kien hemm bdil fl-SOP reċentement, fejn issa f’każijiet li jkun hemm high risk cases u fil-każijiet fejn qed isir dak l-assessment, dawn għandhom linji gwida ta’ eżattament x’għandhom jagħmlu. U nagħtu wkoll sapport lill-pulizija. Minħabba dawn il-każijiet li l-pulizija jaraw ta’ kuljum ... Għandna pulizija li jmorru fuq każijiet ta’ suwiċidji, każijiet ta’ inċidenti tat-traffiku, eċċ. Allura aħna nagħmlu kuntatt mal-pulizija wkoll u nirreferuhom għas-sapport. F’dak li għandu x’jaqsam mal-pulizija tad-DV hija mandatorja li jattendu group  sessions bħala supervision għax dawn qed jiltaqgħu ma’ dawn il-każijiet il-ħin kollu. Jiġifieri l-pulizija li jaħdmu fid-DV għandhom group supervision. 

Nemmen li x-sharing of information għandha ssir aktar biex naħdmu b’mod ħolistiku u biex lill-vittma nagħtuha l-aqwa servizz possibbli. Importanti li entitajiet oħra jkunu jafu x’hawn available ħalli jkunu jistgħu jiggwidaw lill-vittmi tajjeb. Ikolli talks ma’ professjonisti bħalma huma l-midwives. U ġieli kelli wkoll talks mal-ispiżjara. Mal-hairdressers qatt ma kellna. Qed insemmi grupp ta’ persuni li naf li jisimgħu ħafna problemi tan-nies. Importanti li dawn ikunu jafu bis-servizzi u kif għandhom jirreferuhom ħalli f’każijiet bħal dawn inkunu nistgħu nilħquhom u ninformawhom b’dak li jista’ jiġri. Ħafna vittmi, speċjalment dawn li jkunu għadhom m’għamlux rapport, ikollhom ċerta biża’, u meta titkellem magħhom u tgħidilhom biex jgħidulek x’inhi l-biża’ tagħhom, u nimxu pass pass magħhom, ħafna drabi ssib li l-biża’ tagħhom tkun ġejja minn dak li jkunu semgħu minn terzi persuni. Imbagħad meta jirċievu l-informazzjoni u jisimgħu mingħand avukat - mhux biss mingħand il-pulizija – jew mingħand l-emotional support jagħmlu aktar kuraġġ biex jirrapportaw. U dik nemmen li għandna nsaħħuha wkoll. 

F’dak li għandu x’jaqsam mal-belongings tal-vittmi, bħala Pulizija nistgħu naslu li nakkompanjaw lill-vittma għall-bon ordni biex il-vittma tieħu l-affarijiet personali tagħha mid-dar. Ġieli kellna każijiet fejn ikollna lmenti li l-pulizija marru magħhom imma għax il-perpetrator ma riedx jiftaħ il-bieb, il-pulizija m’għamlu xejn. Sfortunatament il-pulizija m’għandhom l-ebda jedd f’dawn il-każijiet li jġiegħlu lil xi ħadd jiftaħ il-bieb jew li jġiegħlu lil xi ħadd biex jagħtihom xi ħaġa. Ġieli kellna każijiet fejn dawn qegħdin jiġġieldu fuq il-pet. Ikollhom kelb u ma jistgħux jaqblu min se jżommu. L-istess hemmhekk il-pulizija ma jistgħux jidħlu fiha għax il-pulizija jkunu hemmhekk biss għall- bon ordni. Ġieli ma jaqblux fuq it-tfal. L-omm tgħidilna li trid teħodhom mentri l-missier jgħid li se jżommhom miegħu. U l-perċezzjoni tal-vittma hi li l-pulizija m’għamlu xejn. Imbagħad kif nispjegawlha s-sitwazzjoni kif inhi u li aħna qed nimxu mal-liġi, jifhmuha. 

Għandna bżonn s-sapport ta’ entitajiet oħra f’dak li għandu x’jaqsam max-shelters u avukati. Dawn iridu jkunu jafu s-sistema tal-Pulizija kif taħdem ħalli ma jpoġġux high hopes lill-vittma. Jien kelli każijiet fejn il-perpetrator ħadilha t-tarbija lill-vittma. Pereżempju, kelli każ ta’ mara b’tarbija ta’ tliet ġimgħat li l-perpetrator ħadielha u din ġiet għandna biex immorru nġibulha t-tarbija lura. Sfortunatament jekk it-tarbija tkun fuq it-tnejn, bħala Pulizija ma nistgħux nagħżlu jekk nagħtux it-tarbija lill-omm jew lill-missier imma jkollok tagħmel rikors il-Qorti. Imbagħad aħna nimxu skont l-ordni tal-Qorti. Pereżempju, il-missier irid isiefer u l-omm tgħidilna li ma tridx tħallih isiefer. Jekk aħna ma jkollniex ordni mill-Qorti ma nistgħux inżommuh milli jsiefer. Dawn huma affarijiet li għalina huma normali għax nafu l-liġi u rridu nimxu magħha, però għall-vittmi li qegħdin hemm barra, jew għall-persuni li ma jkunux jafu s-sitwazzjoni, jaħsbu li aħna nistgħu naqbdu u nieħdu azzjoni. 

Ġieli jkollna każijiet fejn jaraw lill-Pulizija bħala entità li mhux qed tgħinhom, mentri fil-verità nkunu b’idejna marbuta safejn nistgħu naslu. Fil-każ fejn ġieli ma nħalluhomx joħorġu mix-shelter, u ssemma każ partikolari mill-kollega li tkellmet qabli li aħna konna nvoluti fih. Ħafna drabi jkun hemm diskussjonijiet bejn l-entitajiet kollha, jiġifieri l-Appoġġ, iċ-Child Protection, il-Pulizija u l-Victim Support. Fuq dan il-każ ma konniex ċerti jekk il-perpetrator kienx Malta u qbilna li minħabba s-safety tal-vittma naħdmu flimkien u li allura at that stage kellha tibqa’ fix-shelter sakemm tittieħed deċiżjoni fuq is-safety tat-tfal. Li kieku ħadilha t-tifla, f'dan il-każ partikolari, aħna konna se niġu b’idejna marbuta għax jekk m’hemm xejn mill-Qorti ma nkunux nistgħu nassistu kif inkunu nixtiequ. Ħafna drabi jkun hemm każijiet li niddiskutu flimkien u naraw x’inhu l-aħjar li nagħmlu min-naħa tagħna. 

IS-SUR BRIAN FARRUGIA: Kulma xtaqt inżid min-naħa tiegħi hu li ppjanajna kollox fuq strateġija għat-tliet snin li ġejjin. Qed nipprovaw naraw li s-servizzi jitilqu mill-aktar fis u dejjem nisimgħu mingħand il-vittmi x’nistgħu nagħmlu aħjar. Inutli jkollna on paper ċerti affarijiet imma fil-verità huma l-vittmi li jgħidulna fejn qegħdin. Żewġ servizzi oħra li tajjeb insemmuhom huma l-early date of release from custody, fejn għandna collaboration agreement mal-Correctional Services, fejn jindikawlna timeframe meta jkun ħiereġ il-former perpetrator mill-ħabs, u b’hekk nevitaw l-element tat-trawma għall-vittma. Tinsewx li biex persuna tegħleb it-trawma hemm żmien twil. Imma fuq din għallinqas nevitawielha. 

L-aħħar ħaġa li xtaqt insemmi hu li aħna nieħdu sehem fil-parole biex nissalvagwardjaw l-interessi tal-vittma. Jiġifieri meta persuna tapplika għall-parole aħna naraw l-interessi tal-vittma. Nagħmlu kuntatt mal-vittma u naraw x’taħseb jew x’jaħseb fuq din it-talba, biex b’hekk kemm jista’ jkun inżommu sens ta’ inklużjoni għall-vittma. 

IĊ-CHAIRPERSON: Grazzi. Ngħaddu mill-ewwel għall-mistoqsijiet u nsejjaħ lill-Onor. Attard Previ. 

ONOR. GRAZIELLA ATTARD PREVI: Grazzi ħafna tas-servizz li qegħdin tagħtu u grazzi ta’ din il-preżentazzjoni. Għandi numru ta’ mistoqsijiet u se nibda bik Sur Farrugia. Fil-bidu għedt li anke jekk ikollkom vittma quddiemkom li tirrifjuta milli tagħmel rapport, jekk taraw li din tkun f’riskju, xorta tmexxu mill-ewwel mal-Pulizija. Ma nafx jekk tistax telabora ftit fuqha din għax jiena kelli l-impressjoni li s-sitwazzjoni hija mod ieħor. Semmejt in-nuqqas ta’ informazzjoni. Naħseb kienet xi ħaġa li ssemmiet minn qabel. Forsi mill-esperjenza tagħkom x’mezzi qegħdin taraw li jistgħu jkunu effettivi biex l-informazzjoni tasal aktar b’mod tajjeb?

Rigward id-DV Prevention Act, mingħalija konna daħħalna li persuna tista’ tagħmel applikazzjoni online. Dak is-servizz online kien suċċess? U f’dan il-kuntest semmejt li hemm nuqqas f’din il-liġi għax irid jinstab ħati l-allegat aggressur avolja jkun hemm numru ta’ rapporti fuqu. Inti għedt ukoll li se tħallu numru ta’ snin biex ikun hemm review tagħha din il-liġi. Jekk din taf tkun xi ħaġa li nistgħu ntejbuha u tiġi aktar favur il-vittma għalfejn qed ngħidu li se nħallu numru ta’ snin u ma tiġix imbottata ‘l quddiem mill-ewwel biex kemm jista’ jkun tiġi indirizzata malajr? 

Issemmiet ukoll f’diversi diskussjonijiet li kellna matul dawn l-aħħar ġimgħat in-nuqqas ta’ riżorsi. Fil-bidu għedtu li l-Victim Support Unit joffri sapport emozzjonali. Issa f’waħda mil-laqgħat li kellna fuq dan is-suġġett l-Aġenzija Appoġġ qalulna li d-Domestic Violence Unit tagħhom joffri sapport emozzjonali. X’inhi d-differenza bejn is-sapport li toffru intom u s-sapport li toffri l-Aġenzija Appoġġ u li ilha toffrih għal numru ta’ snin? Qiegħda ngħid dan għax jista’ ikun li għandna duplikazzjoni ta’ servizz u allura forsi dik ir-riżorsa nistgħu nużawha b’mod aktar effettiv. 

Semmejt tajjeb ħafna li l-Pulizija ħafna drabi jkollha jdejha marbutin f’diversi ċirkostanzi mentri l-vittmi jkunu qegħdin jistennew li intom tieħdu azzjoni aktar immedjata. X’tip ta’ pressjoni qegħdin tagħmlu biex il-pulizija jissaħħu u bħal speċi jinħallulhom daqsxejn idejhom f’dawn iċ-ċirkostanzi? 

IĊ-CHAIRPERSON: Grazzi. L-Onor. Davina Sammut Hili. 

ONOR. DAVINA SAMMUT HILI: L-ewwel nett nixtieq nirringrazzja lis-Sur Farrugia kif ukoll lis-Supritendent Gafà għaliex naf li għandkom xogħol iebes, imma fl-aħħar mill-aħħar qegħdin hemm biex tissalvagwardjaw il-poplu Malti. Fil-preżentazzjoni tagħkom semmejtu l-panic alarms. Jidhirli li l-electronic tagging li qed jaħdmu fuqha l-Pulizija ta’ Malta se tkun għall-perpetrator u se tkun fuq ordni tal-Qorti. Bħala panic alarms kif qed taraw li se tkun qiegħda taħdem din is-sistema? 

IĊ-CHAIRPERSON: Grazzi. L-Onor. Graziella Galea. 

ONOR. GRAZIELLA GALEA: Min-naħa tiegħi għandi żewġ mistoqsijiet żgħar. L-ewwel nett, f’każ li l-vittma tiddeċiedi li ma tibqax tipproċedi bil-każ fil-Qorti għal diversi raġunijiet, min-naħa tal-Pulizija tibqgħu ssegwu l-każ? Dan għaliex l-aggressur, għalkemm għadha ma nqatgħetx is-sentenza tiegħu, jista’ jkun li jagħmel att jew fuq dik il-persuna stess jew fuq persuni oħra. It-tieni mistoqsija hija dwar ix-sharing of information. Kien hemm diversi kummenti, anke matul il-laqgħat li għaddew, dwar entitajiet oħra li jixtiequ informazzjoni mingħand il-Pulizija dwar l-aggressur jew dwar il-passat tiegħu imma xorta waħda dan jidħol f’pajjiżna u din l-informazzjoni ma tingħatax. Kellna wkoll sitwazzjoni li qalulna li bejn Qorti u oħra ma jkunx hemm dan ix-sharing of information. Jekk dan huwiex minnu jew il-Pulizija hijiex taqsam l-informazzjoni bil-ħsieb li jkun hemm aktar protezzjoni tal-vittma u anke biex ma jkunx hemm il-possibilità li l-aggressur jerġa’ jaġixxi? 

IĊ-CHAIRPERSON: Grazzi. L-Onor. Carmelo Abela. 

ONOR. CARMELO ABELA: Nirringrazzja kemm lilek Sur Farrugia kif ukoll lis-Supritendent Gafà. Naħseb wieħed mill-irwoli tal-Victim Support Agency huwa l-awareness, li tqajjem kuxjenza. Għalkemm toffru servizzi, però primarjament huwa l-awareness u tajtu ħjiel li twasslu l-informazzjoni fl-iskejjel, eċċ. Tistgħu tagħtu ftit aktar informazzjoni fuqha din? Intom magħkom għandkom l-impjegati jew inkella you farm out? Kif taħdmu eżatt?   

Ħaġa oħra li forsi mhijiex ċara f’moħħi hija fejn hemm ċirkostanzi fejn vittma tagħmel kuntatt dirett magħkom bħala aġenzija minflok tmur f’xi wieħed mill-hubs tal-Pulizija jew tmur f’xi għassa. F’dak il-każ intom tirreferuha u tgħinuha biex tmur tagħmel ir-rapport biex b’hekk il-proċeduri l-oħra kollha jitmexxew? F’każ fejn il-proċess huwa li jmorru fil-hubs tal-Pulizija, intom tidħlu b’mod awtomatiku jew tidħlu f’każ li l-persuna jkollha bżonn l-assistenza tagħkom jew jekk taraw li din il-persuna hija mitlufa, ma tafx x’se jiġri minnha u ma tafx x’se tagħmel? Intom tidħlu awtomatikament jew tidħlu f’ċerti każi biss? 

Sur Farrugia, inti semmejt servizzi oħrajn li l-aġenzija qed taspira li toffri fil-futur, u fost l-oħrajn semmejt il-Correctional Facility ta’ Kordin. Semmejt ukoll il-parole u naħseb li nżid ukoll il-probation and parole li huwa dipartiment li jaħdem f’dan il-qasam. Hija sfida kif tikkoordinaw għax meta jkun hemm ħafna entitajiet fuq xulxin kultant nibża’ xi ftit mhux minħabba l-isparpaljar ta’ riżorsi biss imma anke li wieħed jirfes fuq l-ieħor jew li ma jkunx hemm dik il-kooperazzjoni meħtieġa. Fil-fatt semmejtuha t-tnejn li intom din. Kif taħdmu f’dawn iċ-ċirkostanzi? Waħda mill-affarijiet li qed nara hu li intom you act as the national contact point mhux biss għall-vittmi imma wkoll għal min joffri ċerti servizzi. 

L-aħħar ħaġa li nixtieq insemmi hija dwar il-perpetrator. Jekk tarawx li l-aġenzija, fid-dawl tal-aħħar kumment li semmejt dwar meta jkollok persuna li qiegħda fil-Faċilità Korrettiva ta’ Kordin, li tkun skontat is-sentenza tagħha u li tkun waslet biex toħroġ, u wieħed jittama li ma terġax taqa’ fl-istess żbalji tal-passat, tikkonsidrawx li tibdew toffru servizz għal dawn il-perpetrators li jkunu ħarġu mill-ħabs? Dan jekk inħalluh waħdu hemm ir-riskju li jerġa’ jagħmel reat ieħor. Allura tikkonsidraw xi forma ta’ servizz għal min huwa perpetrator? 

Xi ħaġa li tinkwetani hija fejn ikollok sitwazzjonijiet familjari li m’hemm l-ebda theddida, la verbali, la fiżika, eċċ., u allura l-persuna l-oħra, ħafna drabi l-mara, m’għandhiex lok li tmur tagħmel rapport. F’moħħi jiġini każ partikolari fejn din il-koppja għaddejjin minn diffikultajiet fiż-żwieġ tagħhom u nimmaġina li ftit li xejn jista’ jsir f’dawn il-każijiet. Naħseb tajjeb li permezz tal-aġenzija l-messaġġ joħroġ aktar b’saħħtu biex għallinqas jekk ma nistgħux nieħdu xi forma ta’ azzjoni, għallinqas naraw li jkun hawn aktar awareness. Sfortunatament dawn iċ-ċirkostanzi jeżistu u naf b’każijiet fil-passat fejn qatt ma kien hemm lok ta’ rapport, imma fl-aħħar mill-aħħar kellna vittma. Naħseb li rridu naraw fejn nistgħu nsibu bilanċ. 

IĊ-CHAIRPERSON: Grazzi. L-Onor. Paula Mifsud Bonnici. 

ONOR. PAULA MIFSUD BONNICI: Għandi ftit mistoqsijiet dwar l-SOPs u l-ksur tal-protection orders. Inti semmejt li kien hemm xi tibdil fl-SOPs fuq dak li għandu x’jaqsam mal-protection orders. Xtaqt inkun naf jekk jeżistix xi terminu fl-SOPs f’kemm żmien il-Pulizija trid tieħu azzjoni u jekk dak it-tibdil li kien hemm fl-SOPs kien jinkludix it-terminu, u allura llum jekk ikollok protection order li tinkiser il-Pulizija jeħdux azzjoni minnufih? 

Għedtilna wkoll li intom legalment kostretti li titkellmu biss dwar sentenzi ta’ persuni li jkun qed isir stħarriġ dwarhom. Xtaqt inkun naf jekk is-sentenzi jirrigwardjawx biss domestic violence jew inkella sentenzi relatati ma’ reati differenti, u jekk ir-reati humiex relatati biss ma’ reati li jkunu seħħew f’Malta biss. L-ewwel semmejtu wkoll li jekk persuna ma tkunx għadha ħadet azzjoni, min-naħa tagħkom toffru servizz. Jekk persuna tkun għamlet rapport imma ma tkunx qagħdet għar-risk assessment intom toffrulha wkoll dan is-servizz? 

IĊ-CHAIRPERSON: Grazzi. Niltobkom sabiex twieġbu fl-iqsar ħin possibbli.  

IS-SUR BRIAN FARRUGIA: Ħa ngħaqqad il-mistoqsija fuq ir-riżorsi għax hemm żewġ mistoqsijiet li jixxiebhu. Meta nħloqna l-ewwel darba dejjem emminna li hawn dupplikazzjoni tas-servizz. U allura għandna ftehim mal-entitajiet kollha sabiex ikun hemm kontinwità u jibda xi ħadd. Qed naraw l-Appoġġ li qed jagħmlu s-social u qed jagħmlu l-assessment u mbagħad minn hemmhekk jiġu għandna. B’hekk ir-riżorsi qed nużawhom aħjar biex inkunu nistgħu naħdmu aħjar. Pereżempju, għandna numru ta’ collaboration agreements. Pereżempju, waiting lists aħna m’għandniex għax għandna agreements ma’ professjonisti oħra, kemm dawk li qegħdin fis-servizz pubbliku u kemm dawk li qegħdin fil-privat, biex persuna tiġi mill-ewwel għas-servizz, speċjalment fuq sapport emozzjonali. 

Naħdmu id f’id ma’ kull entità. Nafu li s-settur tal-psiko-soċjal huwa limitat u allura tajjeb li jintuża fl-aħjar mod possibbli. Importanti li ma jkollniex dewmien għax l-agħar ħaġa li jista’ jiġrilek f’dan ix-xogħol hu li tinqabad fid-dewmien. Hemmhekk it-trawma se tegħlbek. Dak bħala staff. Bħala kapaċità interna qegħdin madwar 25 ruħ, fosthom hemm pulizija, avukati, public servants kif ukoll fil-psiko-soċjali. Semmejtu wkoll il-probation and parole. Aħna għandna l-liġi tar-restrictive justice, fejn artiklu 28 jagħmel referenza għall-victim support waħdu. Aħna konna qed ngħidu dan kif qiegħed hemm meta nistgħu nagħmlu użu aħjar minnu aħna? U għalhekk sar arranġament, permezz ta’ agreement, fejn qed nagħtu servizz flimkien mal-probation and parole. Pereżempju, dan jitlob li jkun hawn dak li ngħidulu Victims of Crime Charter, fejn inti tiftaħ bulettin u ssib kull servizz li jeżisti. Tgħiduli llum m’għadux żmien il-karta imma fuq il-website tagħna qed naħdmu fuq proġett fejn inti tiftaħ page u tiggwidak hi fejn trid tmur.  
Mistoqsija oħra kienet fuq il-vittma f’riskju. L-ewwel nett aħna nagħmlu mezz li nżommu kuntatt mal-vittma. Fil-fatt konna qegħdin nitkellmu li ta’ min jikkonsidra talba anonima. Jekk qed isseħħ xi ħaġa kif se nagħmlu kuntatt mal-persuna? Dawn jiġru forsi fil-binja ta’ maġenbek u allura kif se nindirizzawha dik il-problema? Xorta rridu nagħmlu kuntatt bl-għajnuna tal-pulizija imma xorta ... Fejn ikun hemm periklu jidħlu l-pulizija tal-RIU imma persuna trid tkellimha. Dik xi ħaġa li qed nipprovaw nagħmluha fir-remit li għandna. 

Bħala tip ta’ awareness li qed inqajmu u li ħadmet ħafna hi li m’ilux kellna opportunità li nagħmlu xi ħaġa reali u għamilna drama mal-istudenti fi skola partikolari. Din id-drama ġegħlet lit-tfal jirrealizzaw kemm huma jistgħu jkunu jew jafu b’xi każ jew inkella huma stess jistgħu jkunu f’każ ta’ vjolenza domestika. Dakinhar kellna nies iċemplulna u skoprejna li dawn għaddejjin min fażi u ħassewhom komdi jitkellmu magħna. Nużaw ukoll iċ-ċentri tagħna ta’ Santa Luċija, tal-Qawra, tal-Għarb u tax-Xewkija. B’hekk dak li jkun jista’ jagħmel appuntament magħna u mmorru nkellmuh hemmhekk mingħajr ma joqgħod jinqala’ minn Għawdex jew inkella jekk inhu mis-South jista’ jiġi Santa Luċija u jekk inhu min-North jista’ jiġi l-Qawra.  

Dwar il-panic alarms hemm tnejn. Hemm abbozz ta’ liġi fil-Parlament li qed jitlob li kemm il-perpetrator u kemm il-vittma jkunu paired, jiġifieri wieħed ma jistax jersaq lejn il-persuna l-oħra. Imma dak jingħata fuq court order. Aħna qed nipprovaw nimlew il-gap ta’ qabel, jiġifieri meta ġejt għall-assistenza se tingħata device – ma nixtieqx nagħti pubbliċità fuqha għax ma naħsibx li jkun fair fuq il-vittmi – li jkun discreet kemm jista’ jkun, u jekk tħossok fil-periklu you just click it. Kif tagħfas il-buttuna, bis-sistema tal-geolocation, illum għall-grazzja ta’ Alla hawn biex taħdem, inkunu nafu li hemm xi ħadd qed jitlob għall-għajnuna u mmorru mill-ewwel. Ovvjament dak nirrekordjawh fid-dashboard tagħna u jkollna record għaddej. Hekk għandha taħdem. Jekk toħroġ il-court order, dak jiġi replaced jekk il-vittma tkun trid it-tagging, u b’hekk ikollna aktar moniteraġġ ta’ dak li jkun għaddej. Bħala size tagħhom huwa żgħir ħafna u mhux se jagħtu fl-għajn. 

Dwar il-perpetrators għandna diskussjonijiet għaddejjin għax, kif semmew ta’ qabilna, dan huwa ċiklu. Qisek se ssolvi biċċa imma xorta għad għandek problema oħra. Illum il-ġurnata m’għandna l-ebda programm għall-perpetrator, imma hemm diskussjonijiet għaddejjin għax l-esperjenza qed turina li vittma tħossha safe jekk il-perpetrator jingħata l-għajnuna. S’issa m’għandna l-ebda skema li tittratta l-perpetrator. 

IS-SUPRETENDENT SILVANA GAFÀ: F’dak li għandu x’jaqsam mad-DV prevention form naqbel li m’għandhiex tkun tul ta’ żmien, u aħna nressqu l-emendi u mbagħad naraw minn hemm għax l-issue li kellna kienet mad-data protection. Fejn jidħlu dawn l-affarijiet kellna reżistenza minħabba d-data protection fuq il-persuna l-oħra. U dan minħabba l-fatt li l-persuna l-oħra mhux se tkun taf li aħna qegħdin niċċekkjaw fuqha u qed nagħtu l-informazzjoni tagħha lil terzi persuni. Jiġifieri kien hemm din il-concern. Din bdejnieha f’Lulju ta’ din is-sena imma naqbel miegħek li nistgħu nibdew  min-naħa tagħna, fl-immedjat, biex nerġgħu nagħmlu l-proposti fejn naraw li nistgħu nkunu ta’ aktar għajnuna u mbagħad nimxu minn hemmhekk. 

Kif nistgħu ntejbu d-data sharing nemmen li għandha tiġi diskussa mad-data protection biex jagħtuna leeway ħalli nkunu nistgħu nagħtu informazzjoni lil entitajiet oħrajn. U dan għaliex hemmhekk aħna għandna jdejna marbutin għax jien ma nistax nagħti informazzjoni fuq persuna oħra lill-professjonist jew lill-vittma għax hemm id-Data Protection li tissalvagwarda lil dik il-persuna.  

Imma bis-saħħa tal-VLO aħna nkunu nafu d-date of release from prison u għandna d-dritt ... Jiġifieri minn dak il-lat aħna nistgħu ninfurmaw lill-vittma li l-perpetrator tagħha ħiereġ f’dak ix-xahar partikolari. Xorta ma nagħtuhiex data eżatta minħabba din l-issue li semmejt imma nistgħu ngħidulha li dan ħiereġ il-ġimgħa d-dieħla, speċjalment jekk ikun każ ta’ vjolenza domestika. B’hekk il-vittma toqgħod iktar alert li jista’ jkun li terġa’ tarah fil-viċinanzi tagħha. Hawn Malta jekk teħel sentejn ħabs dawk ma jsarrfux f’sentejn calender year imma huma ħafna inqas. Allura inti mingħalik għandek sentejn ma tarahx mentri mhux hekk. Għalhekk huwa importanti li tkun taf li fit-tali xahar jew fit-tali ġimgħa l-perpetrator se joħroġ mill-ħabs ħalli tkun aware u jkolllna s-safety measures in place. Kellna min x’ħin ngħidulu li l-perpetrator ħiereġ mill-ħabs jiddeċiedu li jerġgħu jidħlu f’xelter għax jibżgħu! U allura jerġgħu jagħmlu perjodu ġo shelter biex jaraw kif se jkunu l-affarijiet. Imbagħad aħna nimxu magħhom biex jerġgħu jmorru lura d-dar wara ammont ta’ ġranet jew anke ġimgħat skont kemm iħossuhom komdi.   

Bħala type of support inti semmejt li l-Appoġġ diġà joffru sapport.  Bħala aġenzija aħna ma noffrux sapport lill-DV biss, għalkemm xorta aħna iktar assoċjati mad-DV għax huma l-iktar vittmi li jkollna, però noffru sapport lil kull vittma ta’ reat. Jiġifieri ġieli jkollna anzjani, ġieli jkollna tfal, fuq abbuż sesswali, minn kollox, però xorta s-sapport li noffru aħna fuq DV huwa differenti minn dak li jiġi pprovdut mill-Appoġġ għax l-Appoġġ aktar jagħmlu social work. Jiġifieri huma jgħinuhom iktar b’mod prattiku. Aħna nassistuhom b’mod iktar ta’ terapija, emozzjonali fejn jidħol dan l-andament u nikkooperaw u nikkoordinaw bejnietna. L-Appoġġ joffru wkoll emotional support, però f’dan il-każ, peress li meta jkun hemm każ ta’ DV ikun hemm diġà risk assessors li qegħdin jassistu lill-pulizija dak il-ħin, aħna nidħlu l-għada jew il-pitgħada biex nipprovdu terapija u ongoing support lill-vittma. U kif qegħdin ngħidu ngħaddulhom ukoll follow-up information fuq il-każijiet tagħhom.   

Rigward l-SOP fejn jidħol ksur ta’ protection order m’hemmx perjodu partikolari, però ovvjament huwa fl-immedjat għax jekk inti daħallek rapport li xi ħadd kiser l-SOP u jridu jibdew l-investigazzjonijiet, inti trid tibda l-investigazzjonijiet immedjatament biex issib il-perpetrator u ovvjament tinvestiga. Jiġifieri ma tistax tgħid li hemm perjodu partikolari għax m’hemmx imma huwa fl-immedjat li inti tinvestiga għax ksur ta’ protection order jista’ jfisser ħafna affarijiet. It-tibdil li jien semmejt mhuwiex tal-protection order għax fuq il-protection order dejjem kienet li jekk hemm ksur jiġi arrestat. Illum il-ġurnata naqqasna naqra iktar mid-diskrezzjoni għax qabel meta kien ikollna każijiet li kienu high risk, l-ispettur jinvestiga u kien ikollok l-element ta’ diskrezzjoni jekk iressqux b’arrest jew le. Illum il-ġurnata qiegħda fl-SOP ukoll li jekk dan jirriżulta li huwa high risk il-pulizija jrid jitlob jew temporary protection order jew inkella jressaq b’arrest. Illum qiegħda iktar black on white ta’ x’għandek tagħmel u b’hekk qed innaqqsu iktar mid-diskrezzjoni tal-pulizija. B’hekk mhux skont liema spettur jew liema pulizija ssib imma kemm jista’ jkun kulħadd jimxi in a standard way. Nemmen li dik tgħin ukoll.  

Jekk nibqgħux insegwu l-każ wara li l-vittmi jaħfru lill-perpatrator tagħhom nista’ ngħid li għandna numru ta’ vittmi li telgħu l-Qorti u għażlu li jaħfru, però jibqgħu jiġu għas-sapport xorta waħda. U sfortunatament ħafna drabi dawn jerġgħu jagħmlu rapport għat-tieni u għat-tielet darba għax il-vjolenza domestika ma tieqafx! Meta ma jkunx hemm deterrent sfortunatament f’ħafna mill-każijiet il-vjolenza domestika tibqa’ għaddejja. Aħna dejjem nibqgħu nippruvaw inħeġġu lill-vittma u għalhekk nibqgħu narawha diment li ma tagħżilx hi li tieqaf milli tiġi għandna. Ikollna min jagħżel li jieqaf għax jerġa’ jmur lura miegħu u allura jaqta’ il-kuntatt minn magħna. Dawk ma nistgħux nisforzawhom għax huwa volontarju li inti tiġi għas-sapport. Għandna oħrajn li jibqgħu jiġu u nibqgħu nħeġġuhom li jekk jinqala’ xi ħaġa oħra trid terġa’ tmur tagħmel rapport.  

Aħna ma niġġudikawhomx. Jien nagħti l-lectures lill-pulizija u ġieli jgħiduli kif l-istess persuna tiġi ħames darbiet tirrapporta għax tibqa’ tmur lura miegħu! Jien ilni fid-DV minn meta kont l-Università, għamilt it-teżi fuq id-DV u mbagħad bdejt fid-distrett. U d-distrett mingħajr ma trid tattira ċertu nies għax kif jaraw spettur mara jiġu jitkellmu iktar miegħek. Imbagħad mort il-Vice Squad u llum qiegħda mal-Victim Support.  Lill-pulizija nispjegalhom li la m’aħniex fiż-żarbun tagħhom ma nistgħux niġġudikaw. Smajna ħafna nies mix-shelters li jgħidu għalfejn jerġgħu jmorru lura. U allura aħna rridu naraw li dawn iħossuhom komdi li jekk hemm bżonn jerġgħu jiġu għat-tieni, għat-tielet u għalkemm hemm bżonn biex jagħmlu rapport. Iridu jħossuhom komdi li aħna se nerġgħu nisimgħuhom. Għalhekk importanti ħafna t-training fuq id-DV għaliex l-istudju juri li huwa komuni li vittma terġa’ tmur lura mal-perpetrator sakemm tieħu d-deċiżjoni li se twaqqaf ir-relazzjoni. Mhijiex deċiżjoni faċli jekk ikollok tfal żgħar, jekk ma tistax taħdem jew jekk tkun dipendenti. U allura hemm diversi fatturi u aħna ma nistgħu niġġudikaw lil ħadd.  

Riċentement, wara dan it-tibdil fl-SOP li qed insemmi, tkellimt ma’ erba’ vittmi li ħaduha kontra l-pulizija talli l-pulizija qabdu u ressqu b’arrest! Aħna naqilgħuha dejjem! Inkredibbli. Sfortunatament il-pulizija dejjem jarawhom b’mod negattiv. Dawn kellimthom jien stess u qaluli li l-pulizija ma informawhomx li se jiġi arrestat il-perpetrator. Kelli oħra qaltli li ma mmaġinatx li se jispiċċa l-ħabs u li se jkollha tħallas il-flus biex toħorġu mill-ħabs! Jien ma mmaġinajtx li missier it-tfal tiegħi issa spiċċa l-ħabs. Dawn għax ressquhom b’arrest il-pulizija u l-maġistrat tkun ċaħdet il-bail. F’dawn il-ġimgħat kelli dawn l-erba’ complaints fuq il-pulizija għax il-pulizija ħadu azzjoni mill-ewwel u ressqu b’arrest. Mara minnhom, li hija barranija, bagħtet email biex tgħidli li ma taqbilx li f’Malta jimxu b’din il-proċedura li hija daqshekk strict fejn jidħlu dawn il-każijiet u jaqbdu u jressqu b’arrest. Xorta nemmen li din hija l-aħjar triq għax la inti ġejt tirrapporta u qed jirriżulta b’dan il-mod sinjal li hemm dik il-biża’. U aħna rridu nieħdu l-prekawzjonijiet li hemm bżonn. (Interruzzjonijiet)

L-aggressur? L-aggressuri ta’ dawn in-nisa bħalissa qegħdin il-ħabs. Imma pereżempju hemm waħda minnhom diġà qed tħallas l-avukat biex hu ma jibqax il-ħabs u biex hi ma tixhidx kontrih. Qiegħda tagħmillu tajjeb hi biex ikollu avukat biex tinstema’ l-kawża u hi ma tridx tixhed! Issa kif joħroġ mill-ħabs aħna ma nistgħux niffollowjawh.  Hopefully ma jkunx hemm każijiet oħra u jekk ikun hemm, din il-vittma terġa’ tirrapporta. Imma again dawn ħaduha kontra l-pulizija għax ħadu azzjoni. Din il-mara partikolari, li hija barranija, ma tridx taf bis-servizzi at this stage għax għadha mweġġa’ minħabba li dan daħal il-ħabs. Hemm ismu jidher fuq il-midja u bagħtet lill-midja – jien kont copied fl-email - biex ineħħu ismu. Kien hemm ċerti ġurnalisti li ma qablux li jneħħu ismu għax qalulha li din il-persuna hija ta’ periklu u huma obbligati li jinformaw lin-nies hemm barra. Allura bagħtet lilna wkoll biex aħna nagħmlu stress fuq il-midja ħalli jneħħu ismu. Ovvjament aħna ma nistgħux nagħmlu hekk għax il-liġi ma tagħtinhiex dik il-fakultà. U lanqas naqbel magħha għax dan kien każ gravi.

IĊ-CHAIRPERSON: Grazzi ħafna tax-xogħol tagħkom. Nirringrazzjakom talli ġejtu llum sabiex tagħtuna l-preżentazzjoni tagħkom. Issa ngħaddi għall-mistiedna li jmiss u allura nsejjaħ lir-rappreżentanti tal-MARAM sabiex jersqu mal-mejda. 

IS-SINJURA RUTH SCIBERRAS (Chief Executive Officer MARAM): Ha nipprova nkun konċiża kemm nista’ għax naf li xbajtu tisimgħu. Il-MARAM twaqqaf sfortunatament wara l-femiċidju ta’ Bernice Cassar. Jiena ġejt ikkuntattjata fi Frar tal-2023 sabiex inkun Chairperson, u f’April inħatru l-coordinators. Ovvjament għandna l-istakeholders u minn Ġunju 2023 s’issa rajna 661 każ u għamilna 40 laqgħa! Il-MARAM huwa kompost minni bħala Chairperson, Colette Farrugia Bennett bħala Vice Chair, u Mandy Micallef u Jean Taliana coordinators fl-amministrazzjoni. Bħala MARAM naraw dawn il-każijiet ta’ risk u highest risk, jiġifieri dawk li jiġu meqjusa bħala severe. Niltaqgħu madwar mejda u kulħadd jagħmel il-biċċa tiegħu. Kull entità tagħmel il-biċċa tagħha.   

Il-MARAM jimxi fuq il-prinċipju li ħadd ma jista’ jagħmel xejn waħdu, però flimkien nistgħu naġixxu biex inżommu l-vittma kemm jista’ jkun fis-sigur.  Aħna naraw madwar 15-il każ kuljum. Pereżempju, illum rajna 27 każ! (Interruzzjonijiet)

IS-SUR JEAN TALIANA (Coordinator MARAM): Kellna minnhom li kienu replikazzjonijiet. Kellna 6 repeat cases u l-kumplament ġodda. 

IS-SINJURA RUTH SCIBERRAS: Aħna nixxerjaw l-informazzjoni. L-ewwel nett kif inpoġġu bilqiegħda mill-ewwel niffirmaw il-confidentiality form. Jiġifieri dik niffirmawha kull darba. U iva, nagħmlu information sharing biex kemm jista’ jkun, kemm il-vittma u kemm it-tfal tagħha, ikunu protetti. Però naraw ukoll li jekk il-perpetrator għandu bżonn l-għajnuna jeħodha wkoll. Naraw ukoll li jkun hemm early effective risk identification għaliex ġieli naraw każijiet li fir-relazzjoni tagħhom pereżempju jkunu ilhom erba’ ġimgħat u s-sitwazzjoni tkun diġà eskalat b’mod sever. Jiġifieri t-theddid ikun għoli ħafna, fejn ikun hemm ukoll forced sex jew rape, u allura dawn l-affarijiet jeskalaw b’mod mgħaġġel ħafna. Aħna kemm jista’ jkun, jekk naraw li din is-sitwazzjoni qiegħda teskala, nipprovaw nilqgħu mill-ewwel. 

Il-benefits tal-MARAM huwa kif qed ngħidu li inti tipprova tara mill-ewwel ir-riskju, li inti meta tkun madwar il-mejda għandek aktar ċans li tiddiskuti dak il-ħin u mhux kulħadd mill-uffiċini tiegħu. Mhux qed ngħid li m’għandniex problemi biex nixxerjaw id-data imma ejja ngħidu li fejn nistgħu nixxerjaw l-informazzjoni se nixxerjawha. U nagħmlu aktar rakkomandazzjonijiet flimkien. Jekk ngħidu li dawk it-tfal irridu nirreferuhom liċ-Child Protection Unit, naqblu fuqha u mmexxu. Jekk ngħidu li qed naraw każ li veru huwa gravi u hemm bżonn niġbdu l-attenzjoni tal-Qorti fuqu, jew inkellmu lill-pulizija li huma stakeholders magħna, dik nagħmluha wkoll. 

Coordinated actions to assess, manage and reduce risk. Wara kull meeting nagħmlu l-action plans tagħna u nibagħtuhom lil kull stakeholder. L-ewwel smajt lis-Sinjura Anthea Bonavia tgħid li fir-risk assessment l-istalking qisu ma jidħolx u li jista’ jitla’ bil-professional judgement. Aħna naċċettaw ukoll il-professional judgement. Illum kellna każ fejn il-pulizija raw li għalkemm skurja low, però fil-professional judgement tagħhom xorta jixtiequ jtellgħuh quddiem il-MARAM. Fil-fatt din il-vittma kellha tarbija tat-twelid u ma konniex nafu jekk l-aggressur huwiex il-missier tat-tarbija jew le. U allura dik iktar teskala l-affarijiet. Kien hemm it-theddid fuqha, u allura l-pulizija tellgħu l-każ quddiemna u aħna smajnieh. Jiġifieri nisimgħu l-każijiet bil-professional judgement ukoll.    

Rigward l-inkjesta Valencia l-mandat tagħna kien li nfittxu risk assessment li l-iktar li jidentifika l-letalità. U għalhekk ħriġna l-iscoping review tagħna, li għamlitu Dr Clarissa Sammut Scerri, li xehdet fit-tul l-aħħar darba u allura mhux se nerġa’ nidħol fih. Ma jfissirx li dawn l-affarijiet ma joħorġux. Jien dan ir-risk assessment il-ħin kollu niġri bih biex nara x’qed jgħidu. Waħda mill-mistoqsijiet li nistaqsu lill-vittma hija din; “Hu jikkontrolla l-biċċa l-kbira jew l-attivitajiet kollha tiegħek ta’ kuljum?”. Jiġifieri meta nistaqsu din il-mistoqsija u jweġbuna li jikkontrollahom għax pereżempju jsibuh warajhom, mela minn hemm jew minn hawn aħna ...  

IS-SUR JEAN TALIANA: Jien kont risk assessor fil-passat u fil-bidu nistaqsuhom biex jispjegawlna daqsxejn x’ġara fuq ir-reporting incident. Mela apparti dawk il-mistoqsijiet il-vittma se tagħti a deeper description ta’ x’inhu jiġri. Jekk m’hemmx stalking f’dawk il-mistoqsijiet xorta se tgħidilna fir-reporting incident x’ġara. Pereżempju, jekk qed isegwiha, jekk qed imur fuq il-post tax-xogħol tagħha, dawn kollha se joħorġu.  

IS-SINJURA RUTH SCIBERRAS: Hawn qisu min ħaseb li dan ir-risk assessment qomna u ħlomna bih imma biex għamilnieh għamilna r-riċerka kollha. Ħarriġna ‘l fuq minn 100 professjonist u ġibna n-nies apposta minn barra biex jagħtu t-taħriġ. Il-Ministeru tagħna investa madwar €35,000 sabiex inġibu n-nies minn barra u għat-taħriġ. Jiġifieri ħadnieha bis-serjetà ħafna. 

IS-SUR JEAN TALIANA: Biex infiehem il-proċess, kif qed taraw fuq din l-islide, bħala koordinatur jien u Mandy l-ewwel ma nibdew niriċevu huma r-referrals. Dawn jistgħu jkunu referrals minn dawk l-entitajiet li kienu fis-slide ta’ qabel, li jinkludu tad-Domestic Violence, il-Pulizija, is-CPS, iċ-Child Protection jew il-Victims Support Agency. Dawn l-għaqdiet kollha jistgħu jirreferu. Dawn l-entitajiet kollha jkunu preżenti magħna għall-meeting li jsir every two weeks. Kull ġimagħtejn niltaqgħu madwar il-mejda u niddiskutu l-każijiet li jkollna, li kif għedna diġà ikollna bejn 20 u 28 każ kuljum!  

Issa meta nirċievu r-referrals aħna nagħmlu lista, u din il-lista nibagħtuha lil kull entità minn ġimgħa qabel jiltaqa’ l-MARAM biex ikunu jistgħu jerġgħu jagħtuna l-feedback kollha fuq il-victim, fuq il-perpatrator u fuq it-tfal. Ikollna l-informazzjoni kollha miġbura fuq l-action plan tagħna, li hija responsabiltà tiegħi u tal-kollega tiegħi Mandy. Dan l-action plan imbagħad naħdmu fuqu waqt il-MARAM. Apparti d-dettalji li jkunu diġà ġabru waqt il-ġbir tal-informazzjoni, hemmhekk joħorġu aktar tagħrif u mbagħad nagħmlu update tal-action plan. Dak l-action plan imbagħad nibagħtuh lill-entitajiet skont l-instructions taċ-Chair u skont l-action li għandha tittieħed minn dawn l-entitajiet. 

IS-SINJURA RUTH SCIBERRAS: Fuq l-information sharing għandna daqsxejn problemi u konna anke ddraftjajna subsidiary legislation li qed jarawha min-naħa tal-Justice wkoll. Dan mhux lakemm tagħmel drafting ta’ subsidiary legislation biex inkunu aktar covered meta nixxerjaw din l-informazzjoni. L-Istanbul Convention hija ċara f’artikolu 28 u din hija transposed in our laws. Fil-fatt din tgħidlek li aħna nistgħu nixxerjaw informazzjoni meta inti taħseb li l-vjolenza domestika se twassal sabiex tkun iktar severa milli hi. Però ingħatajna dan il-parir, u allura qed immorru għas-subsidiary legislation. L-iktar li għandna problema hija mad-Dipartiment tas-Saħħa, jiġifieri mill-Health, biex jixxerjaw l-informazzjoni magħna.

Il-MARAM iltqajna 40 darba s’issa u s-sena l-oħra ddiskutejna 267 każ mentri din is-sena ddiskutejna 394. Tal-lum mhumiex inklużi. Female victims kif qed taraw dejjem ikunu l-maġġoranza filwaqt li male victims kellna 6%. Aħna nagħtu kas kull każ. Li rrid niċċara hawn li ġieli l-male victims ikunu f’relazzjoni ma’ raġel ieħor. Jiġifieri ma jkunux ma’ mara imma jkunu ma’ raġel ieħor, u ġeneralment l-ewwel jiġi wieħed u jirrapporta lill-ieħor bħala l-perpetrator u mbagħad jiġi l-ieħor u jagħmel l-istess.  

IS-SUR JEAN TALIANA: Most of them huma heterosexual couples. Każ wieħed minn dawn il-42 kienu koppja omosesswali. 

IS-SINJURA RUTH SCIBERRAS: Data fuq tfal involuti għalina hija data importanti ħafna, anke minħabba policies ta’ shelters. Ħsibna wkoll biex ninfurmawkom dwar in-numru ta’ barranin li qed ikollna, kemm victims u kemm perpetrators, u jekk naraw in-numri hawnhekk naraw li vittmi Maltin għandna 83.2% filwaqt li barranin għandna 16.79%, li hija għolja wkoll. Din tirrifletti li ġox-shelters tagħna qed ikollna kulturi differenti u dan kollu qiegħed jirrifletti fuq kif qed tinbidel is-soċjetà tagħna.

IS-SUR JEAN TALIANA: Imbagħad fil-każ tal-perpetrators Maltin kellna 78.52% filwaqt li foreign perpetrators kellna 21.48% minn total ta’ 661 cases. Bħala tipi ta’ każijiet li niddiskutu qsamniehom bħala intimate partner violence, child to parent violence li jistgħu jkunu parents li qed jirrapportaw lit-tfal tagħhom li huma taħt l-età ta’ 18-il sena jew inkella dawk li għandhom ‘il fuq minn 18-il sena u jkunu għadhom jgħixu mal-ġenituri tagħhom. Ġeneralment dawn ikunu każijiet fejn il-perpetrator ikun jabbuża mid-droga, ikun għadu jgħix mal-ġenituri tiegħu li jkunu ta’ 70 sena u l-ħin kollu jisirqilhom il-flus, jheddidhom u jsawwathom. Jiġifieri aħna niddiskutu dawn il-każijiet ukoll. Kellna każijiet ta’ aħwa li ddiskutejniehom fil-MARAM. Dawn it-tip ta’ każijiet kollha jitilgħu quddiem il-MARAM sabiex jiġu diskussi. Kif tistgħu taraw minn din l-islide l-maġġoranza tal-każijiet huma fuq intimate partner violence, fejn is-sena l-oħra kellna total ta’ 233 cases. U minn Jannar sa Awwissu ta’ din is-sena ddiskutejna 361 cases.  

Sfortunatament ikollna wkoll każijiet li jkunu repeat referrals, li jerġgħu jiġu diskussi fil-MARAM għax ikunu reġgħu marru għamlu rapport ieħor. Biex nispjegalkom din it-tabella, dawk il-każijiet li ġew referred twice kellna 81 minn dawk is-661 li semmejna aktar qabel. 12-il vittma ġew diskussi l-MARAM tliet darbiet u 4 vittmi ġew diskussi l-MARAM erba’ darbiet. Ovvjament hawnhekk inkunu qed niddiskutu kemm il-vittma u kemm il-perpetrator. Fuq intimate partners violence kellna 90 każ u child to parent violence kellna 7. Parti mill-action plan tagħna jkun li niffleggjaw il-każ. Dawn aħna niddiskutu kull każ li huwa high risk. Issa tgħidli kif niddeċiedu li niffleggjaw każ jew le? 

Bażikament l-ewwel ma nagħmlu min-naħa tal-pulizija hu li ngħidulhom jagħtuna d-data tal-Qorti biex naraw meta se jitilgħu l-Qorti fuq dan il-każ li jkunu rrapportaw.   Sfortunatament ġieli jgħidulna li se jinstema’ sena oħra jew sena u nofs oħra! Din hija r-realtà. Jien kont risk assessor sentejn u nofs ilu u għadni nitla’ nixhed il-Qorti fuq każijiet ta’ sentejn u nofs ilu! Dik hija r-realtà. Imma ssir distinzjoni bejn ir-rapporti li jidħlu għax għandek dawk li jkunu low risk u għandek dawk li bl-iscore tar-risk assessment jitilgħu high risk. Waqt il-MARAM, bl-instructions taċ-Chair, naraw dawk li huma fl-aktar riskju għoli u nifflegjawhom. Dan isir billi nibagħtu lis-Supretendent tal-Pulizija u ngħidulu li dan il-każ nixtiequ li jinstema’ waqt il-MARAM court hearing, jiġifieri għall-MARAM hemm seduta li tinstema’ qabel il-każijiet l-oħra. Min-naħa tagħna ngħaqqdulhom lista u dawn jinstemgħu qabel il-każijiet l-oħra. U f’dan il-każ din is-sena fflegjajna 14-il każ. Ovvjament mhux qed ngħoddu l-każijiet tal-lum.   

IS-SINJURA COLETTE FARRUGIA BENNET (Coordinator MARAM): F’Lulju tas-sena li għaddiet jien, is-Sinjura Sciberrras u s-Sur Taliana, flimkien ma’ koordinatriċi oħra, tlajna l-Ingilterra. Ir-raġuni għalfejn intgħażlet l-Ingilterra għaliex il-MARAM huwa rifless fis-sistema Ingliża bħala l-MARAC, fejn huma jużaw il-kelma “committee” minflok “meeting”. Konsulent fi ħdan il-Korp tal-Pulizija Maltija huwa eks pulizija minn Bedfordshire, u through him kellna dan il-kuntatt li ffaċilita biex kemm aħna u kemm membru tal-Korp tal-Pulizija fi ħdan il-gender based violence u d-domestic violence unit nitilgħu Bedfordshire, fejn għamilna ħamest ijiem training intensiv fuq kif jaħdmu s-sistemi hemmhekk, kif ukoll fuq kif se jaħdem il-MARAM.  

Iltqajna wkoll ma’ NGO li tħaddem il-MARAC l-Ingilterra. Dawn kienu bbażati ġo Milton Keyes u fil-fatt jisimhom MK ACT Domestic Abuse Intervention Service. Bażikament magħhom dorna b’mod iktar focused fuq kif wieħed jiċċerja l-laqgħat, fuq kif nimmaniġġjaw id-diskussjoni għax ovvjament id-diskussjoni ma tistax tkun unfocused imma trid dejjem tiffoka fuq x’informazzjoni qed tiġbor mingħand l-entitajiet varji li hemm madwar il-mejda, u kif kull entità tista’ tkompli toffri protezzjoni lil dik il-vittma u t-tfal tagħha. Kellna l-opportunità li nosservaw u nkunu parti mit-training fuq kif isir il-MARAM. 

Meta ġejna lura offrejna dan l-istess training li rċevejna aħna lid-designated MARAM officers kollha. Kull entità li ġiet identifikata ġiet mitluba tidentifika d-DMO tagħha u tajniehom it-training meħtieġ. Tajna wkoll training lir-risk assessors, lill-NGOs kif ukoll lill-professjonisti tax-shelters through ix-shelter’s meeting li għamlu bejniethom. Inkludejna wkoll lil taċ-Child Protection Services, l-SCSA, il-Pulizija ta’ Għawdex, il-Pulizija fi ħdan il-GVDV, il-Perinatal Mental Health kif ukoll lil FSWS Gozo. Apparti minn hekk, kemm min-naħa tas-Sinjura Sciberras, imma anke min-naħa tagħna, il-bqija tal-erba’ min-nies li qegħdin, kellna diversi opportunitajiet li mmorru fuq it-televiżjoni jew programmi tar-radju, fejn l-iskop kien li nxerrdu l-għarfien dwar l-eżistenza tal-MARAM u l-importanza tar-risk assessment, li huwa parti mis-servizz li inti tkun qed tieħu meta tagħmel rapport. 

Għaliex huwa importanti li l-każ tiegħek jiġi diskuss fil-MARAM? Ir-risk assessment tools li qed nużaw huma d-Danger Assessment u l-Ontario Domestic Assault Risk Assessment (ODARA). Qed nużaw din l-għodda għax għandna s-certifications meħtieġa. Fil-fatt in-nies tagħna bħala FSWS, ir-risk assessors kif ukoll is-social workers, kollha ngħataw it-training, inkluż ovvjament il-membri tal-MARAM u d-DMOs. L-idea hi li d-DMOs huma n-nies li qegħdin imissu mal-vittmi fi ħdan l-entitajiet tagħhom u għalhekk iridu jkunu mħarrġin biżżejjed biex ikunu jistgħu jidentifikaw ir-red flags kif ukoll fejn hemm sitwazzjonijiet ta’ vjolenza domestika. Allura jkunu jistgħu l-ewwel nett jirreferu lill-vittma għas-servizzi eżistenti li jispeċjalizzaw fl-area tad-domestic violence services, kif ukoll biex ikunu jistgħu jtellgħu każijiet quddiem il-MARAM. 

IS-SINJURA RUTH SCIBERRAS: Jiena nemmen ħafna fil-kritika kostruttiva, u allura ftit qabel għalaqna sena kont kellimt lis-Sur Christopher Bull, li huwa dan il-konsulent li kienet qed titkellem fuqu Colette, li ġej min-naħa tal-Pulizija. Aħna t-training ħadnieh mal-Pulizija għaliex tajjeb ngħidu li l-Ingilterra r-risk assessment jagħmluh il-Pulizija, bħalma jsir f’pajjiżi oħra. Għandek pajjiżi li jagħmluh min-naħa tas-social, oħrajn li jagħmluh il-Pulizija, oħrajn li jibdewh il-Pulizija u mbagħad ikomplu s-social care. U kien għalhekk li t-training ħadnieh magħhom. Is-Sur Bull kien impressjonat kif f’sena rnexxielna nagħmlu dan kollu. Inti jrid ikollok proċedura ċara meta tkun se tmexxi xi ħaġa ta’ dan il-livell u din inkitbet kollha, anke bl-għajnuna ta’ Colette li qabel kienet qiegħda taħdem fuq l-istruttura tal-MARAM. 

Niftakar konna pprovajna nibdew xi ħaġa meta kont Direttur tal-vjolenza domestika tal-Aġenzija Appoġġ. Din id-darba, minħabba l-inkjesta, għedna dan irid isir, data protection u mhux data protection irridu mmexxu. Dik kienet l-ikbar stumbling block għalina u mhux il-commitment jew id-dedication. Is-Sur Bull għamel ċerti rakkomandazzjonijiet li aħna ħadniehom. Anke li l-action plans ikunu aktar ċari u li jiġu coded ħadniehom ukoll. Dwar is-safety devices qalilna li l-vittmi għandu jkollhom dawn is-safety devices, u fil-fatt il-Victim Support Agency qalu li din se jagħmluha. Konsulent tagħhom irrakkomandaha lilhom ukoll. 

IS-SUR JEAN TALIANA: Pereżempju, parti mill-action plan tal-MARAM tkun li ċ-Chair tissuġġerixxi li din il-vittma għandha tingħata dan is-safety device. Dik qiegħda fil-proċess. 

IS-SINJURA RUTH SCIBERRAS: Dan huwa l-action plan, u għamilnielkom eżempju ta’ x’jiġri wara kull MARAM. Qisu kull entità qed tirċievi l-action plan li trid taħdem fuqu. Ovvjament bħala MARAM aħna bord, jiġifieri huma l-entitajiet li jridu, bir-riżorsi li għandhom, jaħdmu fuq dawn il-każijiet. Issa r-riżorsi huma limitati wkoll. In-numru ta’ każijiet ta’ vjolenza domestika huwa għoli ħafna. Kif qed ngħidu mill-MARAM rajna ‘l fuq minn 661 każ. Imma n-numru huwa ħafna ikbar. Sar ukoll xogħol fuq il-liġijiet. Il-MARAM issa jaqa’ taħt il-Ministeru tal-Politika Soċjali. Kif ukoll id-definizzjoni tal-vjolenza domestika kienet inbidlet. Jiġifieri sar dak ix-xogħol ukoll. Almenu issa l-MARAM jaqa’ taħt il-Ministeru tagħna u allura ġie ħafna eħfef għalina biex nikkoordinaw. 

Fuq subsidiary legislation qed nagħmlu ħafna meetings biex naraw li din tgħaddi kemm jista’ ikun malajr. Qegħdin f’kuntatt ma’ tal-Justice biex jagħuna l-feedback u aħna niktbulhom lura. Dawn il-meetings fuq ir-risk assessment għadhom għaddejjin, jiġifieri darba fix-xahar jew darba kull tliet ġimgħat xorta niltaqgħu mal-esperti min-naħa tal-USA biex niċċaraw ċerti affarijiet. Dr Sammut Scerri qaltilkom ukoll li qed nipprovaw naraw risk assessments li jkunu adattati għall-kultura tagħna. Daqshekk qed nidħlu fid-dettall! Ovvjament kif tgħaddi s-subsidiary legislation intellgħu wkoll id-database tagħna b’mod diġitali għaliex żammewna milli nagħmluha sakemm tgħaddi s-subsidiary legislation, li għalija ma jagħmilx sens! Bħalissa qed nagħmlu kollox b’idejna fuq excel sheet bir-riskju li sakemm tgħaddi din il-legislation jintilef kollox. Imma jien m’iniex il-Kummissarju tad-Data Protection!  

IS-SUR JEAN TALIANA: Bażikament bħala way forward beħsiebna naħdmu fuq is-subsidiary legislation biex hopefully ikollna din id-database li qed titkellem dwarha s-Sinjura Sciberras. Bħalissa nżommu kollox fuq excel sheet jew nitfgħuhom fuq il-One Drive tagħna imma hopefully ikollna din id-digital version, fejn anke l-entitajiet ikunu jistgħu jagħmlu r-referrals fuq din is-site. Bħalissa jibagħtu r-referrals by email lilna imma l-proċess ikun ħafna eħfef ladarba jkollna s-soft launch tal-website. 

IS-SINJURA RUTH SCIBERRAS: L-informazzjoni xorta qed naqsmuha magħhom għax inkella ma naħdmux. Issa s-subsidiary legislation trid tgħaddi wkoll mingħand il-Commissioner of Data biex jara li kollox sew, u forsi jkun hemm inqas hurdles biex ngħid hekk. Però għalina li qiegħda fuq excel sheet u bil-One Drive, għalkemm nieħdu l-prekawzjonijiet kollha, imma r-referral ma nistgħux nibagħtuh b’mod diġitali! Imma rridu nobdu l-liġijiet jew l-istruzzjonijiet li jingħataw lilna. 

Min-naħa tal-MARAM nista’ ngħid li nara ħafna commitment mill-istakeholders u l-Pulizija dejjem ikunu hemm u dejjem nipprovaw naħdmu flimkien. Diffikultajiet ikollu kulħadd. Anke min-naħa tal-Health ikunu preżenti, jiġifieri l-commitment qiegħed hemm. Tal-Probation and Parole jiġu wkoll. L-entitajiet, fosthom l-Education, min-naħa tal-FSWS għandek is-social workers, għandek is-servizz STOP li jaħdem mal-perpetrators ukoll. Hemmhekk bħala MARAM naraw il-kollaborazzjoni anke meta jkollok perpetrator li hu mal-Probation and Parole u għandek is-servizz STOP, dik il-kollaborazzjoni qiegħda ssir ħafna aktar. Ovvjament għandek is-social workers u l-Pulizija, fejn għandek dik il-kollaborazzjoni wkoll. U għandek l-Education u ċ-Child Protection Services, fejn aħna nkunu nistgħu nitraċċaw it-tfal. Dawn huma l-istakeholders li jiena ngħidilhom huma l-core. Imbagħad ikun hemm każijiet fejn l-Aġenzija Sedqa tkun preżenti wkoll. Meta jkollok każ ta’ NGO jew minn entità oħra, aħna nibagħtu għalihom biex nisimgħuhom ukoll.

IS-SUR JEAN TALIANA: Ikollna ħafna informazzjoni li kieku m’hemmx il-MARAM preżenti la s-social workers u lanqas il-Pulizija ma jkunu jafuha. Imma permezz ta’ dawn il-meetings tingħata din l-informazzjoni li tista’ tgħin f’dak il-każ partikolari. Biex nagħtikom eżempju konkret, kellna każ li ddiskutejnieh il-MARAM u l-perpetrator ġie arrestat. Sfortunatament dan mill-ħabs xorta baqa’ jagħmel harrassment fuq il-vittma u beda jċemplilha iktar minn 40 darba kuljum! Is-social worker informat lilna bħala MARAM għax ovvjament il-każ ġie diskuss quddiem il-MARAM. L-irwol tagħna hu li ninformaw lill-Pulizija, niċċekkja min kien l-ispettur, ġeneralment il-Pulizija jagħtuni l-informazzjoni fuq iċ-charges u fuq il-criminal history tal-perpetrator u allura nkun naf kollox. Inkun naf min hu l-ispettur fuq il-każ u ovvjament bgħatt lil dan l-ispettur u għedtlu x’qiegħed jagħmel il-perpetrator. Dan kellu l-Qorti minn hawn u ġimgħa oħra u l-vittma kienet qed tibża’ li se joħroġ fuq bail u kellha biża’ kbira li se jmur joqtolha! Avżajt lill-ispettur li dan xorta qed iċempel lill-vittma ammont ta’ drabi kuljum mill-ħabs. U minn hemmhekk il-Pulizija mblokkaw in-numru tal-vittma mill-ħabs. Dan huwa eżempju wieħed bħala benefit tal-MARAM imma hemm ħafna aktar affarijiet li nista’ insemmi.  

IS-SINJURA RUTH SCIBERRAS: Pereżempju, m’ilux kellna talba min-naħa tal-midwives li xtaqu jiġu għandna biex jifhmu aħjar. Jiġifieri jkollna diversi professjonisti li jkunu jridu jiġu jaraw x’inhu l-MARAM. Kumbinazzjoni dakinhar kellna ħafna tfal żgħar u trabi u dawn il-midwives ħarġu xxukkjati għax ma setgħux jemmnu meta sa ftit ġimgħat qabel dawn in-nisa kienu magħhom u issa qegħdin f’dik is-sitwazzjoni. L-għan tagħna wkoll hu li nqajmu awareness fuq il-vjolenza domestika. Nagħmlu ħafna awareness fuq il-media u din se nkomplu nagħmluha għax inħossu li huwa d-dmir tagħna li nqajmu din il-kuxjenza dwar il-vjolenza domestika. 

IS-SUR JEAN TALIANA: Nixtieq inżid punt ieħor. Bħala MARAM ma niltaqgħux direttament mal-vittma imma niltaqgħu biss mal-membri tal-bord li huma d-designated MARAM officers tal-entitajiet differenti. Pereżempju, kif qalet iktar kmieni s-Supretendent Gafà meta bdiet tirrakkonta fuq dak il-każ tal-vittma barranija li bdiet tgerger mal-pulizija għax ħadu azzjoni u arrestaw lill-aggressur, dak il-każ ġie diskuss illum fil-MARAM avolja din il-persuna riedet twaqqa’ ir-rapport. Ladarba l-każ tela’ high risk se jiġi diskuss fil-MARAM.

IĊ-CHAIRPERSON: Grazzi. L-Onor. Carmelo Abela.

ONOR. CARMELO ABELA: Grazzi lilkom tal-preżentazzjoni kif ukoll tax-xogħol tagħkom. Ikolli ngħid li l-MARAM issemmiet minn diversi entitajiet jew individwi li ġew quddiemna u semmew il-MARAM bħala żvilupp importanti u meħtieġ. U donnu hemm kunsens li l-MARAM qed jaħdem. Inti għedt li f’qasir żmien għamiltu dan kollu imma li naf lil uħud minnkom ma niskantax b’dan kollu għax l-impenn tagħkom qiegħed hemm. Qiegħed nara li parti mill-core group hemm id-Dipartiment tal-Edukazzjoni. Quddiemna ssemmew, anke llum stess, diffikultajiet li qed ikun hemm fejn jidħlu t-tfal, speċjalment meta jkollhom jibdlu l-iskola. 

Ġaladarba tkun qed tiġi diskussa din il-ħaġa mill-core group, xi tkun ir-reazzjoni tad-Dipartiment tal-Edukazzjoni vis-à-vis il-fatt li issue tant sempliċi tat-trasport qiegħda żżomm milli t-tfal ikomplu s-sistema edukattiva tagħhom mal-ħbieb tagħhom, mal-ambjent li jafu, eċċ.? Hemm riskju li l-omm tgħidlek li l-missier jew il-perpetrator jista’ imur għat-tifel u jiġbru hu mill-iskola. Imma bħala linja ġenerali għalija m’għandhiex tkun issue jekk nieħdu l-prekawzjonijiet kollha meħtieġa. Allura xi tkun ir-reazzjoni tad-Dipartiment meta dawn huma parti mill-core group tal-MARAM? Naħseb li hija xi ħaġa li nistgħu nsolvuha mingħajr ħafna diffikultajiet. 

Ladarba qed insemmi t-tfal fil-qasam edukattiv, fil-MARAM min qed jieħu ħsieb u jiddefendi l-interess tat-tfal? Tgħiduli kulħadd huwa obbligat li jagħmel dan imma hemm dak ix-xi ħadd li nista’ nirreferi għalih bħala ċ-champion tat-tfal, li dan il-ħin kollu jisħaq fuq l-interessi tat-tfal? Il-vittma ewlenija hija l-mara ħafna drabi, għalkemm mill-istatistika ħareġ li mhumiex in-nisa biss, imma fil-maġġoranza l-kbira tal-każi hekk hu. Vittmi oħrajn huma primarjament it-tfal, u allura min jitkellem b’saħħa favur it-tfal u jara li l-interess tagħhom irid jiġi dejjem imħares? Fejn jidħol ix-sharing of information huwa kruċjali u naħseb li l-GDPR m’għandux japplika u naħseb li dik tista’ tkun waħda mill-affarijiet li nagħmlu bħala Kumitat. Bħalma għandna f’liġijiet oħrajn, pereżempju tal-arrest, safejn naf jien diġà għamilnieha. F’ċerti każi l-ammont ta’ sigħat ta’ kemm wieħed jista’ idum arrestat biddilnieha. U naħseb li din waħda minnhom.  

Semmejtu l-NGOs. Naf li kien hemm kritika minn xi NGOs li ma jagħmlux parti formali mill-MARAM. Sinjura Sciberras, inti semmejt li taħdmu mal-NGOs u tikkoordinaw magħhom. Qed nieħu gost li semmejtha inti din għax jista’ ikun li din hemm bżonn li tkun aktar viżibbli. Forsi xi NGO jew oħra li għamlet din il-kritika għax forsi ma kellhiex l-opportunità u allura tajjeb li żżommu din f’moħħkom. L-aħħar ħaġa li xtaqt insemmi hija fuq dak li qal is-Sur Taliana dwar l-issue tat-telefonati mill-Faċilità Korrettiva ta’ Kordin. 

Għedtilna li tikkoordinaw mal-Pulizija, u tagħmlu sew, imma għaliex ma tikkoordinawx mill-ewwel mas-CCF? Ċertament li s-CCF jistgħu jagħmlu dawk il-limitazzjonijiet li huma jħossu li għandhom jagħmlu f’kull ċirkostanza. U allura minflok toqgħod tmur għand terzi persuni, fejn illum il-Pulizija m’għandhomx x’jaqsmu aktar mat-tmexxija tal-Faċilità Korrettiva ta’ Kordin, u lanqas għandhom preżenza fiżika hemmhekk għax illum hemm il-gwardjani apposta, hemm xi diffikultà partikolari li żżommkom milli taħdmu mal-Faċilità Korrettiva ta’ Kordin? 

IĊ-CHAIRPERSON: Grazzi. L-Onor. Graziella Attard Previ.

ONOR. GRAZIELLA ATTARD PREVI: Jiena naf ħafna minnkom b’mod personali u ħdimt magħkom ukoll, jiġifieri naf ir-reqqa li taħdmu biha. Se nidħol iktar fil-mod tal-operat għax anke mill-background li għandi pprovajt nifhem u għadni ma nistax  nifhem eżattament kif taħdmu. Pereżempju fil-bidu għedtu li llum rajtu 27 każ. Issa meta tipprova tikkalkula u tgħid ħa tieħu mqar kwarta fuq kull każ, tista’ tgħid li għamiltu kważi seba’ sigħat fuq dawn il-każijiet. Ikollok każijiet li jkunu dettaljati ħafna u allura ma nistax nifhem kif tieħdu medja ta’ kwarta fuq kull każ. Anke l-moħħ sakemm jgħaddi minn każ għal ieħor jieħu l-ħin u allura kif taħdem il-proċedura? 

Kumbinazzjoni kont se nitlob sample tar-rapport li toħorġu wara kull każ li tkunu qegħdin tagħrblu. Fil-fatt qiegħda nara dan is-sample u jekk forsi nistaqsi fuqha wkoll nixtieq inkun naf jekk ikunx hemm timeframe għal kull azzjoni li tiġi rakkomandata? Jeżisti xi timeframe u mbagħad wara  jkun hemm kontinwazzjoni tal-każ? Kemm tħallu gap biex ikun hemm l-action plan bejn part 1 u part 2 biex ngħid hekk? Intom ġieli stedintu lill-professjonisti jew persuni oħra sabiex jiġu jaraw b’mod dirett kif taħdmu. Personalment jiena interessata li niġi nara għax kif għedt għadni ma nistax nifhem daqshekk kif isir ix-xogħol. Jiena qed nipprova nifhem aħjar l-operat. Jiġifieri filwaqt li s-Sur Taliana spjega l-proċess, imma naturalment xi ħadd li jkun fih se jifhmu mill-ewwel. Qisni għadni m’iniex qiegħda nara kif każijiet li jkunu daqshekk tqal tistgħu tgħarbluhom u tieħdu dawn id-deċiżjonijiet li tant huma importanti fi żmien qasir. Grazzi.

IĊ-CHAIRPERSON: L-Onor. Graziella Galea.

ONOR. GRAZIELLA GALEA: Sinjuri, nirringrazzjakom tax-xogħol tagħkom. Nixtieq nagħmel mistoqsija fil-qosor. Fi slide 13 tkellimtu dwar il-fatt li mill-vittmi rġiel normalment ikun hemm tnejn li jkunu f’relazzjoni ma’ raġel ieħor. Min-naħa l-oħra, fil-każ tal-vittmi nisa, ġieli kien hemm rapporti ta’ każijiet ta’ koppji magħmula minn żewġ nisa? Grazzi.

IĊ-CHAIRPERSON: Grazzi ħafna tax-xogħol tagħkom. Kelli l-opportunità jiena wkoll li naħdem ma’ xi wħud minnkom. Se nkompli norbot ma’ dak li qalet l-Onor. Graziella Attard Previ. Illum rajtu 27 każ, fejn sitta minnhom kienu reviews. Kif tagħmlu x-schedule tal-każijiet? Jiġifieri kemm tħossu li għandkom tagħmlu review ta’ spiss ta’ każ? U x’jiġri f’dak il-każ? Mela sitta fuq aktar minn 600 każ. Għaliex dawk is-sitta llum u mhux aktar? X’inhuma l-kriterji li wieħed jara kemm ta’ spiss jiġi rivist każ? Qabel ma beda l-MARAM kif saret it-tranżizzjoni minn dak li kien hemm qabel għal dak li hemm issa li ħadtu f’idejkom dan it-tip ta’ assessjar u dan it-tip ta’ skrutinju tal-każijiet tal-vjolenza domestika?

IS-SINJURA RUTH SCIBERRAS: Ħa nibda fuq tal-Edukazzjoni, li hija problema imma li nista’ ngħidlek hu li dawk il-każijiet li niddiskutu fil-MARAM inkunu nafu li hemm din id-diffikultà. Pereżempju, ġieli jkollna omm li ċċaqilqet minn Buġibba għal Bormla u tieħu t-tfal hi kuljum l-iskola. Dawk il-każijiet niddiskutuhom fil-MARAM u ġieli kellna każijiet simili. U d-DMOs tad-Dipartiment tal-Edukazzjoni jirranġaw mal-Heads tal-iskejjel u jitkellmu favur it-tfal u l-vittma biex kemm jista’ ikun jirranġawlhom għat-trasport. Kultant il-ġenituri stess ma jkunux iridu imma jkunu jridu jwassluhom huma għax ma jridux jibdlulhom l-iskola lit-tfal. 

Għandek żewġ binarji hawnhekk; kultant tiċċaqlaq l-omm u tgħidlek ma rridx nibqa’ noqgħod hemmhekk imma rrid li t-tfal tiegħi jibqgħu jmorru fl-istess skola. U allura twassalhom hi. U kultant tmur ġo shelter u jkun aktar faċli li tibdlilhom l-iskola biex ikunu eqreb tax-shelter. Ġieli d-Dipartiment tal-Edukazzjoni jipprovdu t-trasport lil dawk it-tfal biex ma jbiddlulhomx l-iskola u jibqgħu mal-ħbieb tagħhom, imma ġieli l-omm tgħidlek qed nibża’ għaliex jiġini fejn l-iskola. Ġieli kellna Heads li ġew mhedda. Tipprova timminimizza dak it-theddid li jista’ ikun hemm fuq l-għalliema u l-Heads imma ġieli ġraw. Nista’ ngħid li meta jkollna dawn il-każijiet dejjem ipprovaw mill-aħjar li setgħu min-naħa tad-Dipartiment tal-Edukazzjoni sabiex jaqdu lit-tfal jew lill-vittma.   

IS-SUR JEAN TALIANA: Ovvjament iċ-Child Protection Services jiġu involuti wkoll u jkunu preżenti dejjem waqt kull MARAM. Iċ-Child Protection Services u d-Dipartiment tal-Edukazzjoni jaħdmu id f’id, u jekk ma jkollniex informazzjoni through id-Dipartiment tal-Edukazzjoni, inġibuha through iċ-Child Protection Services. 

IS-SINJURA RUTH SCIBERRAS: Kif qed jgħid tajjeb is-Sur Taliana, iċ-Child Protection Services dejjem core u allura l-advocacy għat-tfal dejjem se tkun hemmhekk. Speċjalment fejn għandek tfal li mhumiex viżibbli l-iskola, għandek tfal taħt it-tliet snin jew taħt l-erba’ snin li ma jmorrux skola, hemmhekk nirreferu liċ-Child Protection Services għax fejn għandek trabi r-riskju aktar jista’ jogħla. Fejn għandek tfal li min-naħa tad-Dipartiment tal-Edukazzjoni qegħdin isegwuhom jew inkella għandek counsellors min-naħa tad-Dipartiment tal-Edukazzjoni li qegħdin isegwuhom, hemmhekk nipprovaw inġibu l-feedback min-naħa tal-iskejjel. 

Nista’ ngħid li fil-maġġoranza assoluta l-iskejjel, kemm tal-Knisja kif ukoll tal-Gvern jibagħtulna dak il-feedback. Mal-iskejjel Indipendenti jkun hemm ċerta relazzjoni anke mis-social workers tad-Dipartiment tal-Edukazzjoni, fejn nipprovaw inġibu ċerta informazzjoni. Ikun hemm diffikultajiet, però hemm il-commitment biex din l-għajnuna tingħata. M’iniex qed ngħid li kollox huwa ward u żahar, però fejn jistgħu żgur jipprovaw.

IS-SUR JEAN TALIANA: Dwar telefonati mill-ħabs m’għandna l-ebda problema biex niddiskutuha mill-ewwel mal-Faċilità Korrettiva ta’ Kordin f’dan il-każ. Pereżempju, kellna meetings ma’ entitajiet li mhumiex preżenti, fosthom ma’ tal-Housing, mal-Caritas kif ukoll ma’ Identità Malta. Jiġifieri jekk ikollna bżonn mill-ewwel nibagħtu għalihom. Però f’dan il-każ ta’ din il-vittma bgħatt lill-ispettur li kien fuq dan il-każ biex hu jkun avżat li l-perpetrator qed jagħmel dawn l-affarijiet. F’dan il-każ il-vittma ma riditx tagħmel rapport ieħor u allura din l-informazzjoni ma kenitx se tasal għand l-ispettur li kien se jtellgħu l-Qorti. B’hekk ħadt dik id-deċiżjoni li nitkellem mill-ewwel mal-ispettur. 

IS-SINJURA RUTH SCIBERRAS: Rigward timeframes konna qed niddiskutuha aħna u ġejjin hawnhekk u fil-fatt bdejna ngħidu li aktarx irridu nibdew nagħmlu MARAM ieħor minħabba li l-ammont ta’ każijiet li naraw dejjem qiegħed jiżdied! Onorevoli, inti semmejt it-tranżizzjoni. Għadna kif qed naqilbu mid-DASH għad-Danger Assessment, jiġifieri rridu nagħtu ċans biex naraw il-konsistenza ta’ dan in-numru. Aħna dejjem nippilotaw u nevalwaw, u mbagħad nieħdu d-deċiżjoni. Din tkellimnieha wkoll mad-designated MARAM officers u għednielhom li jekk naqsmu l-każijiet forsi jkun aħjar għalihom. Imma mill-ewwel qalulna li dan huwa impossibbli għax ma jistgħux jiltaqgħu aktar minn darbtejn fix-xahar u jagħmlu ħames sigħat jew sitt sigħat. Jien qed ngħidilhom sabiex naraw kemm dawn in-numri se jibqgħu konsistenti u mbagħad nitkellmu. 

Il-MARAM jieħu ħafna ħin u anke meta tkellimna ma’ sħabna tal-Ingilterra qalulna li ma tistax toqgħod tieħu xi siegħa fuq kull każ. Inti jkollok l-action plans u jkollok dan il-feedback li jintbagħat qabel u allura aħna nkunu nafu x’inhu ġej. U waqt li qed jippreżentaw il-każ immorru mill-ewwel fuq ir-risk factors. Bħala risk factors naraw x’inhu t-theddid li qed isir, jekk hemmx aċċess għall-armi, jekk tintużax id-droga, problemi ta’ mental health, jekk kienx hemm theddid fuq it-tfal, jekk it-tfal humiex tiegħu, u jekk humiex se jisseparaw. Jiġifieri mmorru mill-ewwel fuq ir-risk factors. Ma noqogħdux nidħlu fil-każ biex naraw x’għamlet ilbieraħ u llum imma nidħlu mill-ewwel fuq ir-risk factors. 

Naturalment trid tiffoka ħafna, jiġifieri wieħed irid ikun vera ffokat għax dawn il-każijiet huma tqal. Ġieli kellna nies magħna li jgħidulna li se joħorġu ftit barra għax ma jifilħux jisimgħu aktar! Dan għaliex aħna ma jkollniex abbuż fuq in-nisa biss imma ġieli kellna abbuż fuq it-tfal. U allura jkunu każijiet tqal ħafna. Din li jitlaqqa’ aktar iddiskutejnieha imma diġà huwa ħafna. Fil-fatt fl-Ingilterra hemm bordijiet li jiltaqgħu darba biss u jagħmlu disa’ sigħat meeting. (Interruzzjonijiet)

IS-SUR JEAN TALIANA: Biex inżid ma’ dak li qiegħda tgħid is-Sinjura Sciberras, bħala referral list biex jippreżentaw il-każijiet u mbagħad nibdew bl-ogħla riskju. Mela l-ewwel każ x’ħin nibdew fit-8.30 a.m. ikun każ bl-ogħla riskju u l-aħħar każ li naraw – fil-każ tal-lum li rajna 27 każ – ikun dak li jkollu l-inqas riskju. Però ovvjament xorta nagħtu l-importanza meħtieġa lil kull każ.   

Fuq tar-reviews irrid ngħid li dawn mhux review kienu imma repeat cases. Issa bħala repeat case qed ngħidu re-referral, pereżempju, inti vittma u għamilt rapport u ġiek high risk. Jekk ġie high risk awtomatikament se jiġi referred għal magħna. Issa jekk għaddiet ġimgħa jew għadda xahar jew aktar, għandek sa sena, u erġajt mort tagħmel rapport ieħor, awtomatikament se terġa’ tiġi referred lill-MARAM. U jekk fit-tieni rapport tiegħek, fit-tieni risk assessment tiegħek, mhux se tiġi high risk, xorta se terġa’ tiġi quddiem il-MARAM għax inti diġà kont ġejt diskuss hemmhekk. 

IS-SINJURA MANDY MICALLEF: Li kont se ngħid, anke jekk ikolli nilbes il-kappell tad-Domestic Violence Services fi ħdan l-Aġenzija Appoġġ, jien nara d-DMO u l-alternate DMO u x-xogħol li jkunu qegħdin jagħmlu. At the back end of it hemm ħafna xogħol li qed isir in between. Għandek ammont ta’ każijiet li daħlu fis-servizz u huma high risk, u s-social worker se tirreferihom lid-DMO. Imbagħad id-DMO se tibgħat ir-referral lill-MARAM. Sadanittant id-DMO se tkun qiegħda tiġbor il-feedback mingħand is-social worker għax il-feedback huwa l-vuċi tal-vittma. Hemmhekk fejn qisu l-vittma tiġi rappreżentata through is-social worker għax tkun iddiskutiet ukoll direttament mal-vittma u tgħidilha li l-każ tagħha se jiġi diskuss fil-MARAM. Tistaqsiha jekk hemmx xi affarijiet li qed jinkwetawha jew li tixtieq li tressaq ‘il quddiem fejn tidħol is-sigurtà tagħha u tat-tfal. In the meantime, però min se jkun qed jippreżenta l-każijiet, irid jipprepara x-xogħol ta’ x’ħa jippreżenta fil-każ. Tkun speċi tan-narrativa tal-każ.  

Imbagħad eventwalment, wara l-MARAM, se tkun inġabret ammont ta’ informazzjoni mingħand l-entitajiet varji. Dik l-informazzjoni mbagħad se terġa’ tgħaddi lura għand is-social worker. U trid tiġi dokumentata. Jiġifieri hemm ħafna xogħol u bħala operat it takes a lot of time, so li kieku jkollna niddupplikawh, u allura niltaqgħu darba kull ġimgħa mhux darba kull ħmistax, irridu nżidu aktar professjonisti fi ħdan is-servizzi biex ikunu jistgħu jagħmluhom. Bħala operat jien għandi żewġ min-nies min-naħa tad-DVU u xi ħadd mill-iSTOP. Hemm ukoll leader tar-risk assessment service, u dawn huma kollha rappreżentati fuq il-MARAM. Issa jien qiegħda nitkellem bħala Appoġġ. U bħali hemm oħrajn. Fl-operat dik tfisser li dawn in-nies qegħdin assenti mis-servizz li jagħtu. Jiġifieri ara jekk ikollna nagħmluha darba fil-ġimgħa x’implikazzjoni se jkollna fuq is-servizzi. Allura rridu naħsbu wkoll fuq il-capacity building ta’ dawk is-servizzi għax qiegħda tħalli impatt ukoll. Mhux qed ngħid li m’għandniex nagħmluha imma there needs to be contingency u ħsieb warajha.

It is very heavy to discuss 27 cases! Jiena noħroġ minn hemmhekk drained. Li trid tgħid I have to do some self care wara. Naħseb li wara sena tibda ttella’ xi ftit tal-qoxra. Imma ġieli noħroġ minn hemm u nibda nistaqsi lili nnifsi possibbli li r-relazzjonijiet kollha hekk! Ir-realtà hi li tisma’ 27 każ, fejn ħlief dak jagħmel stalking lil dik, l-ieħor jagħmel hekk, eċċ., hija diffiċli għalina li aħna mħarrġa u għandna s-supervision, aħseb u ara l-entitajiet l-oħra li għandhom inqas strutturi ta’ sapport u forsi inqas taħriġ f’din l-area ta’ kif trabbi ftit qoxra f’dan ix-xogħol.

ONOR. GRAZIELLA ATTARD PREVI: Jekk tippermettuli xtaqt nagħmel l-aħħar mistoqsija; kif tkejlu s-suċċess tagħkom? X’tużaw bħala indikazzjoni għas-suċċess ta’ dak li tkunu qegħdin tirrakkmandaw jew dak li tkunu qegħdin tagħmlu?

IS-SINJURA RUTH SCIBERRAS: Aħna għalhekk għamilna din l-evaluation biex naraw ħaddieħor x’jaħseb kif aħna sejrin. U bħala operat qalulna li sejrin tajjeb ħafna. Issa kif tkejjel is-suċċess, sfortunatament meta jkun hemm femiċidju aħna litteralment nibdew nirtogħdu għax nibdew naħsbu li dak kien xi każ li tela’ quddiemna. U inti tibda timmaġina u taħseb fuq xi stajt għamilt aħjar. Il-fatt li f’661 każ plus is-27 każ tal-lum ma kenux ġew quddiemna nibda ngħid li xi ħaġa tajba qed nagħmlu għax żgur salvajna xi ħajjiet minnhom. Issa ma nistax ngħid 100% kif tkejjel is-suċċess, imma nieħu dik il-loġika li ngħid li jekk ġew 680 każ, u minn dawn it-tliet femiċidji tal-aħħar li seħħew, ma kinux xi każ minn tal-MARAM, mela qed nagħmlu xi ħaġa biex insalvaw dawk il-ħajjiet.  

Jiena nemmen li xi ħaġa qegħdin nagħmlu għax meta nkunu madwar mejda u tara dak il-commitment, fejn kulħadd jipprova jagħti s-sapport tiegħu, anke meta l-vittma ma tkunx tridu ... Jien ngħidilhom biex nerġgħu nċemplu lil dik il-vittma. U jekk jgħiduli li assolutament ma tridx li ngħinuha ngħidilhom iħallu ftit taż-żmien jgħaddi u jerġgħu jipprovaw iċemplulha. Forsi jrid jgħaddi aktar żmien biex inkunu nistgħu nagħmlu iktar studju għax aħna kulma ilna mwaqqfin huwa sena u tliet xhur. Però punt tajjeb ħafna għax jiena nemmen ħafna fl-evalwazzjoni. Kulma nagħmlu huwa evidence based, jiġifieri dik hija xi ħaġa kruċjali għaliex illum ix-xjenza tgħallmek u tiddefenixxi l-policies. Imma punt tajjeb ħafna. 

IS-SUR JEAN TALIANA: Biex inwieġeb il-mistoqsija dwar l-action plan li nista’ ngħid hu li jekk m’hemmx data ta’ meta nerġgħu niġbru ... Però parti mir-rakkomandazzjoni tas-Sur Bull kienet li l-actions to be taken nagħmluhom colour coded. Pereżempju, jekk ikun immarkat aħmar għandu importanza serja. Jien bħala responsabiltà nibqa’ infittex sakemm ikolli dik l-informazzjoni u l-feedback. Jiġifieri nibqa’ niġri ħafna wara dak li jkun. 

IS-SINJURA RUTH SCIBERRAS: Huma l-entitajiet li għandhom ir-riżorsi. Aħna bħala bord li nistgħu nagħmlu hu li nibagħtu u nerġgħu nibagħtu, però fl-aħħar mill-aħħar huma l-entitajiet li jridu jieħdu l-azzjoni, u li fil-maġġoranza tagħhom kollha jeħduha.   Jiġifieri anke meta nibagħtu lill-pulizija fuq dati tal-qrati, ġieli l-vittmi jgħidulna li l-każ kien f’Jannar imma rċevew issa li ġie għal Novembru. Hemmhekk ukoll qed nipprovaw inċaqilqu l-ġudikatura li qed jagħmlu l-MARAM f’dawk il-każijiet li qed niffleggjaw. Waħedna ma nagħmlu xejn. Imma naħseb li flimkien qed jirnexxilna nagħmlu xi ftit tad-differenza. M’aħniex perfetti u għad għandna ħafna x’nagħmlu. Anke meta nitkellmu bejnietna nibdew ngħidu x’irridu nagħmlu aktar. Però l-commitment u l-passjoni hemm qegħdin. Kieku mhux hekk dan ix-xogħol ma jsirx.  

IS-SUR JEAN TALIANA: Il-mistoqsija ta’ bejn MARAM u ieħor ma nafx ngħidlek eżatt jekk kellniex, però ovvjament jistgħu jiġu referred. Bħala statistika ma nafx ngħidlek bl-amment.   

ONOR. GRAZIELLA ATTARD PREVI: Jiġifieri b’mod uffiċjali ma jkollkomx li l-action plan u l-action recommended they were all implemented? B’xi mod jew ieħor mhijiex obbligatorja li jirritornaw għandkom u jgħidulkom li all action was taken?   

IS-SINJURA RUTH SCIBERRAS: Aħna bħala bord m’aħniex bord eżekuttiv u dik fil-liġi tagħmel differenza kbira. U għalhekk aħna ma ngħidux deċiżjonijiet imma ngħidu rakkomandazzjonijiet għax il-bord tagħna mhuwiex eżekuttiv. Jien ma nistax inkun qisni mħallef u ngħidlek li dik trid tagħmilha bilfors. Aħna li nistgħu nagħmlu huma r-rakkomandazzjonijiet tagħna u dik spjegawhieli l-avukati li aħna bħala bord m’aħniex eżekuttivi. Allura ma tistax tisforza lil dak li jkun u b’hekk tagħmel rakkomandazzjonijiet. Però aħna xorta nibqgħu nsegwu u naraw jekk dawk ir-rakkomandazzjonijiet itteħdux. Pereżempju, jekk hemm każ li l-ispettur għadu qed jinvestiga aħna xorta nistaqsu biex naraw x’sar minnu dak il-każ. 

ONOR. CARMELO ABELA: Filwaqt li d-distinzjoni bejn rakkomandazzjoni u bejn xi ħaġa eżekuttiva hija ċara, xtaqt nistaqsi fuq żewġ affarijiet; l-ewwel il-fatt li madwar il-mejda jkun hemm stakeholders differenti li huma parti mid-deċiżjoni se tgħin u se tiffaċilità biex huma jimxu mar-rakkomandazzjoni. U t-tieni tista’ tinstema’ kontradittorja mal-ewwel waħda imma fl-esperjenza tagħkom ta’ sena u tliet xhur taħsbu li l-irwol tal-MARAM qed jaħdem? Li jibqa’ jkun biss bħala rakkomandazzjoni jew inkella taraw li jista’ jkun li xi darba jkun aktar bħala eżekuttiv? 

IS-SINJURA RUTH SCIBERRAS: Li tkun tassattiva u eżekuttiva jiddependi ħafna mir-riżorsi li jkollhom l-entitajiet għax hawnhekk qed nitkellmu fuq numri kbar. Jiġifieri jekk trid pereżempju servizz ta’ social worker kważi 100 per cent ikollhom imma jekk qed tgħid għaċ-Child Protection Services jista’ jkun li jkollok tistenna ftit. Jekk qed tgħid il-Qorti jien se nkun eżekuttiva u ngħid lill-Qorti li dan il-każ trid tisimgħu sal-ġimgħa d-dieħla?! Jiġifieri għandek ċerti riżorsi li huma limitati jew jekk mhumiex limitati, tant hemm każijiet li wieħed bilfors irid jistenna. Issa dawn qed jitilgħu ħafna b’arrest u allura azzjoni qiegħda tittieħed. Però iva, jista’ jkun li jasal iż-żmien li l-MARAM ikun aktar eżekuttiv, speċjalment jekk naraw li qiegħed jaħdem. Però bħalissa mhuwiex. 

Aħna l-action plans xorta nsegwuhom u xorta nistaqsuhom x’qed jagħmlu daqslikieku eżekuttiv, però imbagħad għandek ċerti entitajiet li taf li huma flooded bil-każijiet għax ikollhom numri kbar ħafna. L-entitajiet jgħidulna wkoll li joħorġu l-calls biex iżidu l-istaff. Jista’ jkun li m’hemmx biżżejjed professjonisti jew jippreferu professjoni oħra. Rigward it-transazzjoni nista’ ngħid li qabel xorta konna naħdmu imma mindu aħna qegħdin niltaqgħu madwar mejda qed ikun hemm aktar networking u kollaborazzjoni. Fejn qabel forsi ħsibt li mhu qed tagħmel xejn fuq każ partikolari għax inzertajt li m’għedtli xejn, jekk inkunu ma’ mejda l-feedback se jinġabar u jien se nkun naf x’inti tagħmel fuq dak il-każ. Pereżempju, kien hemm entitajiet VSA jew Probation and Parole li ma tantx kelli relazzjoni magħhom imma issa qegħdin niddiskutu flimkien.  

Ħaġa oħra li se jagħmel il-MARAM – u allura iktar tagħmel sens il-mistoqsija tal-Onor. Abela – hu li tant qed jaħdem li l-VSA qed jgħidulna li meta jiġu dawn id-devices għall-vittmi, se jkun il-MARAM li jiddeċiedi fejn se jmorru. Fil-fatt inti trid tara liema huma dawk il-każijiet li huma l-iktar f’riskju. Dak huwa l-pjan s’issa. Ovvjament jista’ jkun li jinbidel, u jista’ jkun ma jinbidilx, imma naħseb tant jarawha taħdem li jaraw li hemm lok li jsir. 

IĊ-CHAIRPERSON: Sinjuri, nirringrazzjakom tax-xogħol tagħkom u nawguralkom li tagħmlu ħafna iktar xogħol ta’ fejda. Se naġġorna l-laqgħa għal data li tiġi mħabbra aktar tard. Grazzi. 

Fis-6.24 p.m. il‑Kumitat aġġorna għal data li kellha tiġi komunikata aktar tard. 

